
Daeth dros 50 o gynrychiolwyr busnes o bob rhan o Rhondda 

Cynon Taf at ei gilydd yn y Lido ym Mharc Ynysangharad, 

Pontypridd y bore 24 Mawrth i ddathlu enillwyr Gwobrau 

Busnes Eisteddfod Rhondda Cynon Taf 

   Bwriad y prosiect a lansiwyd yn dilyn yr ŵyl a gynhaliwyd yn 

lleol y llynedd oedd dathlu ymrwymiad busnesau lleol i’r 

Gymraeg, ynghyd â’r effaith a gafodd yr Eisteddfod ar fusnesau 

yn ystod mis Awst y llynedd. 

   Trefnwyd y gwobrau gan Fenter Iaith Rhondda Cynon Taf, yr 

Eisteddfod a Chyngor Rhondda Cynon Taf, gyda chefnogaeth 

Helo Blod ac Ymbweru Bro.  

   Roedd Gweinidog y Cabinet dros Gyllid a’r Gymraeg, Mark 

Drakeford AS yn y digwyddiad i longyfarch pawb a sôn am 

bwysigrwydd prosiectau fel hyn er mwyn cyrraedd miliwn o 

siaradwyr Cymraeg a dyblu’r defnydd dyddiol o’n hiaith erbyn 

2050. 

   Roedd pum categori yn y gwobrau, a derbyniwyd dros 35 o 

enwebiadau o bob cwr o’r dalgylch, a daeth cynrychiolwyr o 

bob un o’r busnesau i’r Lido er mwyn clywed pwy ddaeth i’r 

brig ym mhob maes. 

   Gwobr defnydd o’r Gymraeg: gwobr i fusnes neu gwmni sydd 

wedi datblygu’u defnydd o’r Gymraeg a chreu cyfleoedd i staff 

a chwsmeriaid i ddefnyddio ein hiaith. Cyflwynwyd gan 

Myfanwy Jones, 

Mentrau Iaith Cymru. 

Enillydd: Rustico, 

Pontypridd, Taf 

   Gwobr defnydd 

gweladwy o’r Gymraeg: 

gwobr i fusnes neu 

gwmni a wnaeth 

ddefnydd creadigol o’r 

Gymraeg yn y cyfnod 

hyd at, yn ystod ac yn 

dilyn yr Eisteddfod. 

Cyflwynwyd gan Efa 

Gruffudd Jones, 

Comisiynydd y 

Gymraeg. 

Enillydd: Yr Hen Lyfrgell, Porth, Rhondda 

Parhad tudalen 2> 

Ar ôl ysgol dydd Llun 24 Mawrth wnes i ac 11 o fechgyn 
ddechrau ein taith i gystadleuaeth rygbi ysgol fwyaf y byd - 
Rossylyn Park National 7’s. Doedd dim syniad gan unrhyw un 
o’r bechgyn eto am beth oedd yn ein disgwyl. Yr unig beth 
roedden ni’n poeni am oedd bwyd, cerddoriaeth a chael amser 
anhygoel o dda ar y daith i lawr. Roedd Mr Jones wedi dweud 
wrthon ni faint roedd e’n credu bydd y bechgyn yma yn mynd yr 
holl ffordd ond doedd hwnna ddim yn teimlo’n wir eto.  
   Ar y diwrnod cyntaf gwnaethon ni ennill ein grwpiau gan guro 
Winston Churchill School (57- 5), Tiffin School (22-14) 
(cawsom ychydig o ofn gyda’r gêm yma oherwydd bod y sgôr 
mor agos) ac Ysgol Bro Myrddin (26-12). Ar ôl i ni ennill y 3 
gêm hynny roedden ni’n barod i fynd adref cyn gwnaeth Mr 
Jones ddweud wrthym ni fod un gêm ar ôl sef y gêm benderfynu 
i ddewis os roedden ni’n mynd i mewn i'r cwpan neu’r plât. 
Roeddwn i a’r gweddill yn flinedig ond wnaethon ni barhau ac 
ennill y gêm yn erbyn Robert Clack School (36-21). Ar ôl 
gwaith caled y diwrnod hynny gwnaethon ni dritio ein hunain i 
bryd 3 chwrs yn Pizza Express lle’r oedd y bechgyn i gyd yn 
siŵr ein bod ni wedi cael ein lladrata!  
   Ar yr ail ddiwrnod roedden ni’n barod i fynd amdani eto ac ar 
ôl i ni ennill y gêm gyntaf o flaen camera yn erbyn Whitgift 
School (12-5) ac roedd y ffaith bod pobl adref yn medru gweld y 
gêm efo sylwebaeth yn arbennig.             Parhad ar dudalen 2  > 

Llwyddiant anhygoel Tîm Rygbi 
Blwyddyn 9  Ysgol Garth Olwg 

Disgyblion Ysgol Llanhari gydag ymwelwyr o Guadeloupe yn 

Dathlu Gŵyl Dewi yng Ngorymdaith Caerdydd 

Gwobrau Busnes yr Eisteddfod 

Clwb y Bont yn derbyn gwobr  

am roi croeso arbennig i Eisteddfodwyr  

Teleri Jones yn derbyn gwobr Yr Hen 

Lyfrgell gan Efa Gruffudd Jones 

Gwasanaeth addurno, 
peintio a phapuro 

 

Andrew Reeves 
 

Gwasanaeth lleol  
ar gyfer eich cartref 

neu fusnes 
 

Ffoniwch  
 

Andrew Reeves 
01443 407442  

neu  
07956 024930 

 
I gael pris am unrhyw 

waith addurno  
 

GOLYGYDD 
Penri Williams  
 029 20890040 

 
CYHOEDDUSRWYDD 

Colin Williams  
029 20890979 

Argraffwyr:  
 
 
  

www.evanprint.co.uk 

Ariennir yn 

rhannol gan 
Lywodraeth 

Cymru 

 

Noson Gerddorol  
 

Côr Merched Plastaf 
 

Nos Iau  
10 Ebrill 2025 

am 8.00yh 
Clwb Rygbi Pentyrch 

 
Manylion pellach: 

clwbydwrlyn@pentyrch.cymru 

CLWB Y 
DWRLYN 

CYLCH 

CADWGAN 

 
 Eurgain Haf   

enillydd y Fedal Ryddiaith  
yn trafod ei nofel 
Y Morfarch Arian 

 
Nos Iau,  

15 Mai 2025  
am 8.00yh 

 
Clwb Rygbi Pentyrch 

Llwyddiant Rygbi Garth 
Olwg  

(Parhad o dudalen 1) 
 
Wedyn wnaethon ni golli i Ipswich (19-
21) ac roedd pawb yn meddwl roedd hi 
ar ben arnom ni ond ar ôl ennill yn erbyn 
Birkenhead (51-10) gan ymladd i gael 
sgôr mawr wnaethon ni fynd trwyddo ar 
wahaniaeth pwyntiau.                              
   Eto yn y playoffs wnaethon ni ymladd 
efo popeth i ennill (40-7) i gael lle yn y 
gêm gyn-derfynol y cwpan yn erbyn 
Millfield sef ffefrynnau'r gystadleuaeth a 
dyna pryd roedd y pethau roedd Mr Jones 
yn dweud yn dechrau teimlo’n wir. 
Enillom ni (21-12) yn erbyn Millfield ac 
aethon ni trwyddo i'r gêm derfynol.  
   Yn anffodus roedd y gemau i gyd wedi 
dal i fyny gyda ni a chollom ni yn erbyn 
Epsom College (19-35). Roedd yn 
anrheg pen-blwydd gwych i Mr Phillips 
wrth i Garth Olwg fynd trwyddo i gêm 
derfynol rpns7’s. Roedd y profiad hwn 
wir yn brofiad unwaith mewn bywyd ac 
rwyf mor falch i allu chwarae efo grŵp 
mor benderfynol a thalentog ac ni fyddaf 
byth eisiau chwarae efo tîm arall. Diolch 
i'r adran Addysg Gorfforol, Mr Phillips, 
Mr Jones, a phawb wnaeth gefnogi fi a’r 
bechgyn o’r llinell ochr neu o adref ar y 
daith yma a byddwn ni nôl i ennill hi ym 
mlwyddyn 11! 
                                   Gan Lloyd Chalk 

Gwobrau Busnes yr 
Eisteddfod (Parhad) 

 

   Gwobr clwstwr o fusnesau: cyfle i 

wobrwyo clwstwr o fusnesau sy’n 

cydweithio neu sydd ar un safle a 

ddangosodd gefnogaeth i’r Eisteddfod 

a’r Gymraeg. Cyflwynwyd gan y Cyng. 

Andrew Morgan, Cyngor Rhondda 

Cynon Taf. 

Enillydd: Stryd y Felin, Pontypridd 

   Gwobr diolch lleol: gwobr arbennig 

wedi’i chyflwyno gan wirfoddolwyr lleol 

i ddiolch i fusnes neu gwmni a fu’n 

gefnogol o’r gwaith trefnu a chodi arian 

yn ystod y cyfnod hyd at yr Eisteddfod.  

Cyflwynwyd gan Betsan Moses, 

Eisteddfod Genedlaethol. Enillydd: 

Tafarn y Lion, Treorci, Rhondda 

   Gwobr Croeso i’r ŵyl: cyfle i’r rheini 

sy’n byw y tu allan i ddalgylch yr 

Eisteddfod i enwebu busnes neu gwmni a 

ddangosodd groeso arbennig i 

Eisteddfodwyr yn ystod wythnos yr ŵyl. 

Cyflwynwyd gan Mark Drakeford AS, 

Ysgrifennydd Cabinet dros Gyllid a’r 

Gymraeg. 

Enillydd: Clwb y Bont, Pontypridd, Taf. 

   Hwn oedd digwyddiad olaf Eisteddfod 

Genedlaethol Rhondda Cynon Taf, a 

bu’n rhaid ei ohirio cyn y Nadolig yn 

dilyn y llifogydd ddechrau Rhagfyr.  

   Meddai Helen Prosser, yn ei 

swyddogaeth olaf fel cadeirydd y 

Pwyllgor Gwaith lleol, “Diolch i bawb a 

fu’n rhan o’r Gwobrau, sydd wedi bod 

yn gyfle gwych i ddathlu’r ymateb a 

gafwyd i ymweliad yr Eisteddfod y 

llynedd. Mae mor braf gweld a chlywed 

y sylwadau positif sydd gan fusnesau o 

bob rhan o’r sir am yr Eisteddfod ac am 

y Gymraeg.  

   “Ein bwriad oedd hyrwyddo’r 

Gymraeg a dangos y ddolen bwysig sy’n 

bodoli rhwng iaith a busnes, ac rwy’n 

falch ein bod ni wedi llwyddo i wneud 

hyn.”  

TONYREFAIL 

Gohebydd Lleol:  
Helen Prosser 

prosserh@btinternet.com 

PENTYRCH 
Gohebydd Lleol:  

 

Merched y Wawr Cylch Cadwgan 
Cafodd cynulleidfa Cylch Cadwgan 
Merched y Wawr noson fywiog a 
theimladwy ganol mis Mawrth yng 
Nghlwb Rygbi Pentyrch. Y gwestai oedd 
Dafydd (Daf) James a thrwy gyfres o 
gwestiynau gan Nia Williams rhannodd 
Daf rai o’i brofiadau wrth dyfu lan ac yn 
ystod ei yrfa ar draws sawl disgyblaeth. 
   Roedd ei fwynhad o gerddoriaeth a 
pherfformio  i’w weld o’i ddyddiau yn yr 
ysgol feithrin, Ysgol Iolo Morgannwg ac 
Ysgol Glantaf a’r cyfleoedd allgyrsiol yn 
bwysig iddo. Astudiodd Saesneg wedyn 
ym Mhrifysgol Caeredin lle cafodd 
brofiadau gwerthfawr drwy gymryd rhan 
yng Ngŵyl Caeredin. 
   Yna nôl i Gymru a derbyn cynnig i 
ysgrifennu drama Gymraeg. Yn betrus ac 
heb fod yn sicr o’r trywydd i’w ddilyn 
penderfynodd ganolbwyntio ar ei brofiadau 
ei hun. Y canlyniad oedd y ddrama 
“Llwyth “ac wedyn “Tylwyth.” Wedi bod 
wrthi yn ysgrifennu dros gyfnod Cofid, 
cafodd cyfres “Lost Boys and Fairies” ei 
darlledu ar BBC1 yn ddiweddar gan 
dderbyn adolygiadau clodwiw a da oedd 
clywed am fwriad Daf i drosi’r ddrama yn 
sioe gerdd. 
   Swynwyd y gynulleidfa gan ei 
frwdfrydedd afieithus a’i barodrwydd i 
rannu profiadau heriol yn ogystal â rhai 
pleserus gyda chyfleoedd yn ystod y sgwrs 
i wrando ar ambell un o’i gyfansoddiadau 
cerddorol. Ei nod yw parhau i fod yn 
uchelgeisiol a thrwy hynny dyfu gan gofio 
taw un wers a ddysgodd yn gynnar yn ei 
yrfa fel awdur, perfformiwr, cyfansoddwr a 
chyfieithydd oedd dygymod â methiant. 
   Diolch yn fawr i Ferched y Wawr ac yn 
arbennig i Nia am roi cyfle i glywed 
profiadau Cymro didwyll a thalentog sy 
eisoes wedi dwyn bri i’w hun ac i’n 
diwylliant. 
 
Symud Tŷ 
Dymunwn yn dda i  Sara, Mark, Twm a 
Math  wedi iddynt symud o Heol Penuel 

i’w cartref Newydd ym Maes y Sarn. 
   Croeso hefyd i Angharad a Scott  i Faes y 
Sarn. Mae Scott sy’n dod yn wreiddiol o 
Gaerdydd yn gweithio i Glwb Pêl Droed 
Caerdydd  ac Angharad, sy’n dod o 
Ddinbych, yn gweithio i’r Urdd. 
 
Siawns am Sgwrs 
Mae Bethan Davies yn gwahodd siaradwyr 
a dysgwyr Cymraeg i “Siawns am Sgwrs”  
bob nos Fercher am 6.30 yn Nhafarn y 
Lewis. Croeso cynnes i bawb. 
 
Matilda 
Llongyfarchiadau i rai o ddisgyblion Ysgol 
Creigiau (sy’n byw ym Mhentyrch) ar gael 
eu dewis i fod yn rhan o berfformiad 
Hilltop Theatre o’r sioe gerdd “Matilda” a 
gynhelir yn Neuadd y Pentref fis Mehefin. 
Mae Beti Baird, Poppy Morgan, Nel 
Rogers a Math Rogowski wrthi’n ymarfer 
yn ddyfal! Prynwch eich tocynnau yn 
gynnar! 
 
Cydymdeimlad 
Daeth y newyddion trist ddiwedd Chwefror 
am farwolaeth sydyn Heather Major, Lôn y 
Fro. Roedd yn aelod gweithgar a 
phoblogaidd yn y gymuned a bydd nifer yn 
ei chofio hi a'i gwr John yn rhedeg siop 
Londis yn y pentref beth amser yn ôl. 
Cydymdeimlwn â'i phriod a'r merched a'u 
teuluoedd - Hayley Davidson ym 
Mhentyrch a Siân Bishop ym Mhentre'r 
Eglwys. 
 
Gwellhad Buan 
Wedi llawdriniaeth ar ei chalon yn  
Sefydliad y Galon ym Mryste mae Sara 
Pickard yn falch o fod  nôl yn ei chynefin 
gyda’i theulu  a’i ffrindiau ym Mhentyrch. 
Danfonwn ein dymuniadau gorau ati wrth 
iddi wella a chryfhau ac edrychwn ymlaen 
at weld ei gwên siriol o gwmpas y pentre 
unwaith eto. Brysia wella Sara. 
 
Clwb y Dwrlyn 
Russell Isaac oedd y gŵr gwadd yng 
nghinio Gŵyl Dewi Clwb y Dwrlyn yn 
DeCourcey’s. Bu’n sôn am ei brofiadau fel 
gohebydd newyddion mewn lleoliadau 
digon peryglus a hefyd sefyllfaoedd mwy 
dymunol ym mhob rhan o’r byd. 
 
Clwb Rygbi Pentyrch 
Cynhaliwyd  diwrnod arbennig o rygbi-
cyffwrdd ac adloniant ar 15 Mawrth i gofio 
am Matt John, hyfforddwr yn y clwb, fu 
farw yn 2020.  Codwyd £1200 i Hosbis 
Caerdydd fu’n gofalu am Matt a £350 ar 
gyfer crysau newydd i dîm dan 12 oed y 
clwb.   

Mam Matt gyda Huw yn 

diolch am y gefnogaeth 

Cymdeithas Amgylcheddol Tonyrefail 

Diolch yn fawr i Gymdeithas 

Amgylcheddol Tonyrefail am yr holl 

waith maen nhw’n ei wneud i gadw 

Tonyrefail yn daclus a hardd. Mae’r 

cennin Pedr a blannwyd y llynedd yn 

edrych yn ysblennydd ar hyd y pentref ac 

mae’r llun yn dystiolaeth o’r gwaith codi 

sbwriel mawr sy’n digwydd. Mae’r grŵp 

yn cwrdd bob mis. Cysylltwch â Danny 

Grehan (07951551607) os ydych chi am 

ymunol 

Llongyfarchiadau Ysgol Tref-y-Rhyg 

Llongyfarchiadau i Ysgol Tref-y-Rhyg ar 

ennill Gwobr Efydd y Siartr Iaith. 

Cyflynwyd y dystysgrif iddyn nhw 

mewn seremoni yng Ngwesty’r Fro.  

 

Brysia wella, Steve! 

Mae gŵr un o’n darllenwyr newydd ni 
yn Nhonyrefail, Paula Cook, newydd 

gael llawdriniaeth ar ei galon yn 

Ysbyty’r Waun. Pob dymuniad da ar 
gyfer gwellhad llwyr a chyflym. Mae 

Paula eisiau diolch i bawb am y 

gwasanaeth gwych gafodd e yn yr 
ysbyty. 

mailto:671577/prosserh@btinternet.com

LLANTRISANT 
PONTYCLUN 

MEISGYN 

Cylch Meithrin y Garth 
 

Os ydych yn chwilio am le meithrin i'ch 

plentyn cysylltwch a fi ar y rhif yma 

07547248084 unrhyw bryd. Mae 

gennym lefydd ar gyfer bore Llun, 

Mawrth, Mercher ac Iau o 8:00 tan 

12:30.  

Credwch neu beidio, mae Parti’r Efail 
ar drothwy dathlu 30 mlynedd o 
fodolaeth ac maen nhw’n gobeithio 
dathlu hynny mewn swper cyn canol yr 
haf.  

Ond pwy ydy Parti’r Efail, medd y rhai 
ohonoch sydd heb erioed glywed am 
griw sy’n ymarfer yn rheolaidd yn Efail 
Isaf dan arweiniad Menna Thomas dros 
yr holl flynyddoedd? 

Grasusaf! Rydych felly wedi colli 
iddyn nhw ennill sawl gwobr gyntaf yn 
yr Eisteddfod Genedlaethol a’r Ŵyl 
Gerdd Dant dros gyfnod o 30 mlynedd, 
a’u bod wedi cystadlu’n ddi-fwlch am 
gyfnod maith yn y ddwy uchel ŵyl yng 
Nghymru. Fodd bynnag, er mwyn 
cefnogi’r Eisteddfod leol newydd sbon 
ym Mhontypridd eleni, maen nhw am 
‘sgipio’ cystadlu ym Mhrifwyl Wrecsam 
– cam reit hanesyddol iddyn nhw. 

Yn anochel mae’r aelodaeth wedi 
newid ychydig ers 1995 pan oedden 
nhw’n canu am y tro cyntaf yng Ngwyl 
Gerdd Dant Pen-y-bont ar Ogwr. Fodd 
bynnag, mae yna selogion fu yno o’r 
dechrau. Dyna i chi, er enghraifft, Cliff 
Hewitt, Efail Isaf, y trysorydd cyntaf, 
sydd newydd ildio ei gyfrifoldebau i 
Edwyn Evans. Ynghyd â’r holl wobrau 
ddyfarnwyd i’r Parti, roedd y sieciau i’r 
coffrau’n destun llawenydd ychwanegol 
i’r trysorydd. Diolch Cliff! 

Syniad Menna Thomas oedd ffurfio’r 
Parti – yn bennaf ar gyfer cefnogi’r Ŵyl 
Gerdd Dant yn ei bro ei hunan ym 1995. 

Ar y pryd, ’doedd dim bwriad i bethau 
fynd fawr pellach na hynny. Ond, er 
gwaethaf diffyg ennill lle ar y “podiwm” 
hwnnw, bu i anogaeth beirniad hynod 
garedig sbarduno’r parti i barhau - wel, 
hynny, a noson o wledda yn mewn 
bwyty yn San Hilari! Y canlyniad ydy eu 
bod yma o hyd – ac yn dal i ganu! Yn 
ddiweddar, ar ôl Prifwyl Rhondda Cynon 
Taf, mae’r Parti wedi canolbwyntio’n 
bennaf ar yr eisteddfodau ac 
ymddangosiadau lleol.  

Dim ond 20 aelod sy’n cael canu mewn 
Parti mewn cystadleuaeth (ond 16 adeg 
eu sefydlu) – felly cyfyngwyd ar modd y 
gellid ychwanegu at y rhengoedd ar y 
dechrau. Roedd Menna’n arwain 
Merched y Garth yn y cyfnod hwnnw 
ond yn ffaelu dethol parti o blith aelodau 
o’i chôr. Felly, fe benderfynodd gasglu 
criw o ddynion at ei gilydd a cheisio cael 
cydbwysedd rhwng tenor a bas. Dyna 
ofyn i rai o fois Côr Godre’r Garth, gan 
ei bod yn aelod o’r côr ar y pryd, a rhai 
o’i chyd-athrawon yn Ysgol Rhydfelen. 

Bellach, mae’r sylfaenydd, Menna, 
nawr yn gobeithio y gellir recriwtio i 
lanw ambell fwlch yn y rhengoedd – ac 
yn gobeithio daw yna rai eto o rengoedd 
y rhai glywodd hi’n canu yn yr ysgolion 
uwchradd Cymraeg lleol. Felly, dyma’ch 
cyfle i ganu! (Fel bonws - gallech hefyd 
fynychu cinio dathlu’r “feterans” – a hyd 
yn oed fod yn help i’w cludo adref!) 

Ond y prif neges ydy – Dathliad Pen-
blwydd 30 mlwydd oed Parti’r Efail a’u 
bod ar gael i ganu o hyd – i bawb yn yr 
ardal.                                  Ifan Roberts 

   Daeth côr ysgol Llanhari atom i’n 

diddanu a chawsom mo’n siomi. Cafwyd 

amrywiaeth o ganeuon gan y côr ac 

ambell i unawd . Amrywiaeth go iawn. 

Dymunwyd yn dda iddyn nhw ar gyfer 

Eisteddfod y Sir gan Glenys a 

gobeithiwn eu gweld ar y llwyfan yn 

Margam yn ystod wythnos Eisteddfod 

Genedlaethol yr Urdd.  

    Diolch o galon iddynt ac wrth gwrs i 

Ms. Guy. 

   Bydd ein cyfarfod nesaf yn cychwyn 

am 7.00 yn Caffi 50, nos Fercher 16eg o 

Ebrill  ble bydd Eurgain Haf yn cadw 

cwmni i ni a dw i siwr y cawn glywed 

am ei nofel . 

 

Arddangosfa Merched y Wawr gyda 

diolch i Eluned 

Braf oedd cael cyfle i weld canlyniad 

dau brosiect gyflwynwyd yn Eisteddfod 

Genedlaethol 2024 mewn arddangosfa 

yn Amgueddfa Cwm Cynon Aberdâr yn  

ystod mis Mawrth. Trefnwyd yr 

arddangosfa i ddathlu mis hanes 

menywod gan mai dathlu cyflawniadau 

menywod ac addysg Gymraeg yn 

Rhondda Cynon Taf oedd diben y 

proseictau. Merched Y Wawr Rhanbarth 

Y De-Ddwyrain a Menter Iaith Rhondda 

Cynon Taf fu'n gyfrifol am y gwaith 

creadigol unigryw yma. Cafwyd noson 

agoriadol ar Fawrth 6ed gyda 

chyflwyniadau cerddorol hyfryd gan 

ddisgyblion o Ysgol Rhydywaun. 

 

Cymdeithas Gymraeg Llantrisant.  

Bydd bws yn cael ei drefnu i’r Ardd 

Fotaneg gan Gymdeithas Gymraeg 

Llantrisant ar y 5ed o Orffennaf. 

Cysylltwch gyda Carys Davies os oes 

diddordeb gennych erbyn yr 28ain o 

Ebrill – carys.davies75@gmail.com 

ydy’r ebost. Croeso mawr i chi. 

YR HOGIE’N DDEG AR HUGAIN 

Parti’r Efail yng Ngŵyl Cerdd Dant 2019 

Merched y Wawr Tonysguboriau 

Wel sôn am wledd!  

https://www.facebook.com/cylchmeithrinygarth?__cft__%5b0%5d=AZUVWVnp_J0INkpnX0lF1H-nRyd6uz062qaG-JvJDXopxakkSroe1d-7n0ne62TpLo_4tVWlCYEOW2DhAjE4ahYTmCmgqgEhmQu6rVlcFEVAquzQmcHgry1GjaJDRE5B3UH8NwDCD5XWSTn75INbgkVCc2woZqlI5wnKdwTHmOz-0OBI5IT9cThxI-oiyg1Jy41IJHc
mailto:carys.davies75@gmail.com

PONTYPRIDD  

Gohebydd y mis-  Menna Lewis 
 
Gwellhad buan- Dymunwn yn dda i 
Caryl Williams, Graigwen, sy wedi cael 
triniaeth ar ei llygad yn ddiweddar. 
Gobeithio eich bod yn gwella’n dda. 
   Pob dymuniad da hefyd i Herbie Rees, 
Y Comin, sy wedi treulio cyfnod yn yr 
ysbyty. Gwellhad buan a llwyr i chi.  
 
Merched y Wawr - Cawsom noson i 
ddathlu Gŵyl Ddewi yn Rustico 
Pontypridd a mwynhau bwyd a 
chwmniaeth braf. Llond lle o fwyd a 
chwerthin!  

   Mis Ebrill, fe ddaw Lowri Cooke atom 
i’n diddanu. Croeso i aelodau newydd 
ddod atom i brofi’r arlwy.  
   Ac oes cewch chi gyfle, ewch i weld 
arddangosfa ‘Gwlad Newydd y 
Merched’ yn amgueddfa Cwm Cynon. 
Cyfle i weld y llieiniau grewyd ar gyfer 
y stondin yn yr Eisteddfod.  
 
Y Clwb Llyfrau- 16 eg o Ebrill yn y 
Llyfrgell newydd 
 
Clwb y bont- Pob dymuniad da i Aled 
Wyn Phillips wrth iddo symud  mlaen at 
swydd newydd gyda Menter Iaith 
Caerdydd a Bro Morgannwg. Gyda 
diolch anferthol iddo am ei holl waith 
caled yn trefnu digwyddiadau diri yn y 
clwb dros y deunaw mis diwethaf. 
Byddwn yn gweld dy eisiau Aled. 
Cofiwch gefnogi’r clwb drwy ymaelodi 
a chefnogi digwyddiadau. Mae digon o 
bethau ar y gweill! 
 
Clwb Cymraeg- Mae dau siaradwr 
newydd wedi cychwyn clwb sgwrsio 
anffurfiol yn Clwb y bont bob nos Iau 
cyntaf y mis. Mae Wilf a Liz yn 
awyddus i groesawu siaradwyr o bob 
lefel i ymuno â nhw am sgwrs a diod yn 
y bar cefn. 

   Ac os oes angen mwy o ymarfer, 
cofiwch am y sesiwn bob bore Iau yn yr 
Amgueddfa rhwng 10.30 ac 11.30. 
Croeso i bawb. 
 
Croeso Mawr-  
Llongyfarchiadau i Elina (Thomas gynt) 
a Gareth ar enedigaeth Gruffudd Rhys 
Watkins. Brawd bach i Gwenno. Mae’n 
siwr fod mamgu a tadcu, Mair a Dan, Y 
Comin, wrth eu bodd gyda’u hŵyr bach 
newydd.  

 
Y Miwni- Cafwyd digwyddiadau 
arbennig yn y Cafe bar i ddathlu Gŵyl 
Ddewi.Aneurin Jones, y ffidlwr o’r grŵp 
Vri oedd wrthi yn y sesiwn fore Iau ac 
yna y cerddor amryddawn o Gaerdydd, 
Siôn Russell Jones, yn diddanu fore 
Gwener. Ffordd braf o ddathlu’r ŵyl.  
 
Siopau’n cau- Dechre Ebrill fe fydd siop 
gadwyn Superdrug yn cau gan adael siop 
wag arall yng nghanol y dre. Ac yn y 
dyfodol, mae’n debyg y bydd siop fawr 
B& M yn symud i leoliad newydd ar 
bwys B&Q. Trueni gweld yr holl siopau 
gwag.  
 
Gohebydd mis Mai -Jayne Rees 

Gruff a’i chwaer fawr 

Bu’n gyfnod prysur arall yng Nghlwb y 
Bont. Fel swyddogion a gwirfoddolwyr 
rydym yn hynod falch o dderbyn dwy 
wobr yn ddiweddar - y naill yn 
dystysgrif “canmoliaeth uchel” gan 
aelodau CAMRA sef Campaign For 
Real Ale, sy’n adlewyrchu ein dyhead i 
ddatblygu’r ddarpariaeth o ddiodydd a 
chynnyrch lleol. 
   Yn fwy diweddar, mewn seremoni i 
ddathlu cyfraniad busnesau lleol at y 
Gymraeg yn ystod wythnos Eisteddfod 
Rhondda Cynon Taf, dyfarnwyd gowbr 
“Croeso yr Ŵyl” i Glwb y Bont, a 
chyflwnwyd llun arbennig o waith Siôn 

Tomos Owen gan Mark Darkeford AS 
yn gydnabyddiaeth o frwdfrydedd y tîm 
fu’n gweithio mor galed i sicrhau y 
llwyddiant ysbubol. 
   Fel gwaddol pellach roeddem yn 
hynod falch i groesawu cynifer o 
gymdeithasau lleol i Ffair y Gymraeg er 
mwyn medru sôn am gyfleoedd i 
ddefnyddio’r Gymraeg yn gyson o fewn 
y dalgylch. O ganlyniad sefydlwyd grŵp 
yn cynnwys Menter Iaith RhCT, 
Ymbwreu Bro, Dysgu Cymraeg, Cyngor 
Sir RhCT a’r Clwb i geisio cynllunio 
calendr o ddigwyddiadau canolog 
fyddai’n hwyluso’r cyfle i ddysgwyr, a’r 
rhai sy’n rhugl fel ei gilydd, i glywed 
am yr amrywiaeth o ddigwyddiadau 
Cymraeg eu hiaith sy’n cael eu cynnal 
yn rheolaidd o fewn y Sir. 
   Yn naturiol mae Clwb yn gyfuniad o 
ddigwyddiadau amrywiol - gigs, 
gweithdai a chyfle i gymdeithasu. Ond 
rydym hefyd yn annog busnesau, 
cymdeithasau ac unigolion i 
ddefnyddio’n hadnoddau ar gyfer 
dibenion cyfarfodydd a digwyddiadau 
preifat. Er mwyn codi ymwybyddiaeth 
o’n hadnoddau cynhaliwyd diwrnod 
agored yn ddiweddar a chafwyd ymateb 
cadarnhaol gan y rhai a alwodd heibio. 
   Wrth edrych ymlaen at y cyfnod nesaf, 
mi fydd Mewn Cymeriad yn dychwelyd 
atom gyda’u cynhyrchiad newydd Gwen 
y Witch, bydd Al Lewis yn galw heibio 
ar ei daith trenau o amgylch Cymru ac 
mi fyddwn ni hefyd yn un o leoliadau 
Gŵyl Band Pres Pontypridd. Felly 
cadwch olwg ar ein cyfryngau 
cymdeithasol a phosteri ar ein 
hysbysfyrddau. 
   Ond daeth i ben deithio byd i mi’n 
bersonol. Ar ôl cyfnod o flwyddyn a 
hanner yn ceisio creu rhaglen amrywiol 
o weithgareddau, daeth yr awr i mi 
symud ymlaen a dechrau pennod 
newydd fel Rheolwr Gwasanaethau 
gyda Menter Bro Morgannwg. Rwy’n 
wirioneddol yn falch o fod wedi cael 
dod i adnabod ffrindiau newydd a 
phawb wedi ymddiried ynof i fwrw 
mlaen gyda’r gwaith. Felly diolch i’r 
pwyllgor, fy nghydweithwyr, y 
gwirfoddolwyr ac i chi hefyd fel 
cynulleidfa am fy nerbyn fel rhan o 
gymuned a theulu’r Gymraeg ym 
Mhontypridd. 

Aled Wyn Phillips Swyddog Datblygu 

EFAIL ISAF 
 

Gohebydd Lleol:  
Loreen Williams 

Pum Diwrnod o Ryddid 
 
Annwyl Olygydd 
Yn dilyn taith Cwmnni Theatr Maldwyn 
o Pum Diwrnod o Ryddid dros yr 
hydref, byddwn yn mynd â'r sioe ar 
daith fer unwaith eto'r gwanwyn yma, ac 
rwy'n falch o gael dweud y bydd taith y 
gwanwyn yn cynnwys noson yn y de-
ddwyrain. Mae'r cwmni'n edrych 
ymlaen yn arw at gael dod i'w 
pherfformio yng Nghanolfan ICC 
Cymru y tu allan i Gasnewydd (oddi ar 
gyffordd 24 yr M4, ger y Celtic Manor), 
a hynny nos Sadwrn 10 Mai.  
   Fel y bydd nifer o'ch darllenwyr yn 
gwybod, Pum Diwrnod o Ryddid yw un 
o sioeau mwyaf adnabyddus y cwmni, 
sy'n adrodd hanes y Siartwyr a phobl 
gyffredin yn brwydro am eu hawliau yn 
wyneb Sefydliad hunanlesol oedd yn 
benderfynol o gadw'r werin yn ei lle. 
Mae'n addas hefyd ein bod ni’n dod â hi 
i Gasnewydd, sydd fel Llanidloes yn 
enwog wrth gwrs fel un o gadarnleoedd 
Siartiaeth.  
   Nod y sioe ydy cyfleu tyndra ac 
angerdd y cyfnod mewn ffordd sy'n dod 
â mwynhad i gynulleidfa eang, ac mae'n 
sioe sy'n addas i'r teulu cyfan. Mae'r 
tocynnau ar gael i'w prynu ar-lein drwy 
wefan ticketsource – ewch i 
www.ticketsource.co.uk/
cwmnitheatrieuenctidmaldwyn. Mi'ch 
gwelwn ni chi yng Nghasnewydd! 

Penri Roberts 
Cwmni Theatr Maldwyn 

Brysia Wella 

Dymunwn wellhad buan a llwyr i Lois, 

merch Celt ac Enfys Hughes, Nant y 

felin a dderbyniodd law-driniaeth yn yr 

ysbyty yn ystod y mis. Brysia wella, Lois 

fach. 

 
Pen-blwydd arbennig 

Llongyfarchiadau gwresog i Eifiona 

Hewitt ar gyrraedd carreg filltir arbennig 

yn ystod mis Mawrth. Bu dathlu mawr 

ym Mhenywaun yng nghwmni’r teulu a 

ffrindiau. 

 
Llongyfarchiadau 

Gan i dîm rygbi’r oedolion siomi pawb 

yng Nghymru yn ei gêm olaf yn erbyn y 

Saeson, teimlaf na chafodd tîm rygbi’r 

bechgyn o dan 20 y ddyledus barch a 

chlod gan y cyfryngau. Dyma’r tîm (dan 

20oed) a wnaeth guro’r hen elyn o 23-13 

a’r ddau frawd Emanuel o’r Efail Isaf yn 

serennu unwaith eto. Llongyfarchiadau 

mawr i chi eich dau. 

 
Apêl 

Rwyf wedi penderfynu ei bod yn amser i 

mi roi’r gorau i ysgrifennu’r golofn hon 

pan ddaw rhifyn Gorffennaf o’r Wasg. 

Rwyf wedi bod yn cyflwyno’r golofn ers 

y rhifyn cyntaf ym mis Hydref 1985 ar 

wahân i gyfnod ar droad y ganrif pan fu 

Ann Rees a Pat Edmunds yn gohebu. 

Apêl sydd gennyf am rywun i ofalu am y 

golofn o fis Medi ymlaen. Tybed â’i 

cymryd syniad Llantrisant a Phontypridd 

fydd yr ateb gan rannu’r gwaith rhwng 

nifer o gyfranwyr? 

   Cysylltwch â Penri Williams os oes 

diddordeb gennych. 

 
Y TABERNACL 

Oedfa arbennig yn y Tabernacl 

Cynhaliwyd Oedfa Sul y Cyfundeb ar ei 

newydd wedd dydd Sul, Mawrth 16eg, a 

ni yn y Tabernacl gafodd y fraint i roi 

cartref i’r digwyddiad arbennig yma. 

Roedd y capel dan ei  sang wrth i ni 

groesawu aelodau eglwysi’r cyfundeb i’r 

wledd. 

   Thema’r Oedfa oedd “Edrych ymlaen 

ar y Pasg” a rhaid diolch i Delwyn Siôn 

am saernïo’r Oedfa â graen. 

Gwefreiddiwyd y gynulleidfa o’r funud 

gyntaf un gan gyflwyniad hyfryd 

Marged Siôn a Chantorion Eilir, ymlaen 

wedyn at Ynyr Roberts (Brigyn) a 

Delwyn Siôn ei hun ynghyd â chyfeilio 

medrus Geraint Cynan. Llwyddwyd i 

blethu darlleniadau o’r Ysgrythur, 

gweddi daer am heddwch a cherddi 

Gwenallt gan aelodau hanner dwsin o 

eglwysi’r Cyfundeb. Cafwyd myfyrdod 

direidus ond beiddgar gan y Parchedig 

Owain Llŷr. Paratowyd lluniaeth ysgafn 

yn dilyn yr Oedfa a chodwyd £1,200 

tuag at apêl dyngarol i drigolion Gaza. 

 
Apêl Codi Arian 

Cynhelir nifer o ddigwyddiadau yn Y 

Tabernacl eleni i godi arian i Elusen 

Canser Syr Gareth Edwards. Mae 

Edwyn Evans wedi creu model o byst 

rygbi i hyrwyddo’r her o godi swm 

sylweddol i lenwi’r pyst a botymau 

plastig coch i gynrychioli pob punt a 

godir. Codwyd £416 eisoes yn y Bore 

Brecwast a dros £200 ychwanegol fore 

Sul, 23ain o Fawrth yn y Cinio Cawl. 

Diolch i Eleri Mai am drefnu’r cinio 

Yr Ardd Gymunedol 

Ydych chi’n mwynhau Garddio 

   Mae yna apêl gan wirfoddolwyr i 

helpu yng Ngardd Gymunedol y 

Tabernacl. 

   Cewch fwynhau’r awyr iach a’r 

gwmnïaeth gynnes ar fore Iau a bore 

Sadwrn rhwng 9.30 a 12.30. 

Merched y Tabernacl 

Teithiodd aelodau Merched y Tabernacl 

lawr i Gaerdydd fore Gwener, Mawrth 

21 i weld Arddangosfa o Streic y 

Glowyr 1984 a 1985 yn yr Amgueddfa 

Genedlaethol. Roedd yr arddangosfa 

wedi ei chynllunio’n dda gydag 
amrywiol hanesion a lluniau o’r Streic. 

Gwelwyd lluniau o’r gwrthdaro ffyrnig 

rhwng y glowyr â’r plismyn. Roedd 

amryw o hanesion am y gwrthdaro 

rhwng Margaret Thatcher, y Prif 

Weinidog, ac Arthur Scargill, 

Arweinydd y Glowyr. Dangoswyd 

ffilmiau o gyfraniad gwragedd y glowyr 

a fu mor ddewr a gweithgar yn cefnogi 

eu gwŷr. Ffilm arall a ddangoswyd oedd 

y gefnogaeth a gafodd glowyr Dyffryn 

Dulais gan griw o bobl cwiar o Lundain 

a gyfrannodd swm sylweddol o arian i 

gefnogi’r glowyr a’u teuluoedd. 

Arddangosfa gwerth chweil. 

   Cyfarfod nesaf Merched y Tabernacl 

fydd ymweliad â Sain Ffagan ddydd 

Gwener, Ebrill 11fed. 

 
Trefn yr oedfaon ar gyfer mis Ebrill 

Ebrill 6ed Iwan Rowlands 

Ebrill 13eg Y Parchedig Aled Edwards 

Ebrill 20fed Ann ac Emlyn Davies 

Ebrill 27ain Huw M. 

http://www.ticketsource.co.uk/cwmnitheatrieuenctidmaldwyn
http://www.ticketsource.co.uk/cwmnitheatrieuenctidmaldwyn

O DAN YR WYNEB Cymdeithas Wyddonol 
Cylch Caerdydd 

 
Nos Lun 27ain o Ionawr 2025 cawsom 
ni ddarlith ddiddorol iawn gan yr Athro 
Ifan Hughes o Brifysgol Durham ar 
Titrwm Tatrwm Cyfrifiadura Cwantwm. 
Cyn dechrau y ddarlith cawsom 
deyrnged i Huw Roberts, ein cyfaill 
annwyl a cyn drysorydd, a gollon ni cyn 
y Nadolig. Mae Ifan yn enedigol o 
Ynyshir yng Nghwm Rhondda, lle roedd 
ei dad yn weinidog. Fel rhan o’i 
gyflwyniad i Ffiseg Cwantwm mae Ifan 
yn dyfynnu o Ysgrifau T.H. Parry-
Williams am ei syniadau ef ar Ffiseg 
Cwantwn cyn sôn yn gyffredinol am 
ddatblygiad cyfrifiaduron heddiw sef 
cyfrifiaduron clasurol. 
   Mae nifer y transistorau sydd mewn 
prif brosesydd cyfrifiadur yn mesur pŵer 
cyfrifiadur, ac mae hwn wedi bod yn 
dyblu bob deunaw mis (mwy neu lai) ers 
y 1970au, gelwir hyn yn ddeddf Moore. 
Ond mae terfyn i’r datblygiad hwn wrth 
i’r pwer sydd angen ei wasgu i ddarn 
bach o silicon gynyddu ac wrth i’r 
transistorau fynd mor fach fel bod pob 
un ond yn cynnwys ychydig atomau. 
Felly i barhau a’r cynnydd rhaid cael 
pensaerniaeth wahanol i gyfrifiadura ac 
un o’r posibiliadau yw defnyddio 
effeithiau cwantwm. 
   Yna aeth Ifan a ni ar daith drwy rhai o 
ryfeddodau y byd cwantwm fel y 
ddeuoliaeth rhwng gronyn a thon, 
mesuriadau yn effeithio ar arbrofion, 
cyfuniad cydlynol lle gall gronyn is-
atomig fod mewn llefydd gwahanol ar yr 
un pryd, ac yn olaf, ymglymiant. Yr 
enghraifft fwyaf enwog o ymglymiant 
yw cath Schrodinger sydd yn farw ac yn 
fyw ar un pryd! Nid yw yr effeithiau 
yma i’w gweld ar raddfa ein byd ni, ond 
maent ym mhob man yn y byd 
cwantwm. Mae’n bosib symud atomau 
unigol gyda laser i greu cyfrifiadur 
cwantwm sy’n gweithio mewn ffordd 
wahanol i’r rhai clasurol ac o bosib yn 
gallu datrys problemau su’n anodd neu’n 
amhosib ar hyn o bryd. Cawn weld 
mewn pum mlynedd pan ddaw Ifan yn ôl 
i sôn am ddatblygiadau pellach yn y 
maes hwn! 

Rhys Morris 
cymdeithas.wyddonol@gmail.com  

Martin Huws sy’n holi’r cerddor, Neil 
Rosser, am ei nofel gynta, Wythnos 

Ryfedd Gwilym Puw.  

Beth yw eich gwaith?  
Wedi ymddeol o fod yn athro ers tair 
blynedd. Cerddoriaeth yw'r prif 
weithgaredd nawr, gigs Pwdin Reis a 
Baldande. 
 
Pa waith arall ydych chi’n wneud neu 
wedi ei wneud?  
Gwirfoddoli mewn cegin ‘talwch beth y 
gallwch’. Tyfu llysiau i fanc bwyd. 
 
O ble rydych chi'n dod?  
Cwm Tawe. 
 
Wnaethoch chi fwynhau eich addysg?  
Weithiau. 
 
Pwy oedd a phwy yw’r dylanwadau 
mwya arnoch chi?  
Tad-cu. 
 
Pa lyfrau ydych chi wedi eu 
hysgrifennu o’r blaen?  
Ochr Treforys i'r Dre, hanesion drwy 
caneuon. 
 
O ble daeth y syniad cyn sgrifennu 
Wythnos Ryfedd Gwilym Puw? 
Tri deg mlynedd o fod yn athro ysgol. 
 
Faint o her oedd ei sgrifennu hi?  
Stori fer oedd hi ar y dechrau ond 
datblygodd i fod yn nofel. 
 
Beth oedd y broses? 
Dechrau'n gynnar. Digon o goffi. 
Gwneud o leiaf ddwy awr y dydd. 
 
Beth sy bwysicach, cymeriad neu blot? 
Cymeriad. 
 
Ody Gwilym Puw wedi ei seilio ar 
rywun? 
Ychydig bach arna i efallai. 
 
Beth sy’n gwneud stori dda?  
Gonestrwydd, gwneud yn siŵr fod y 

darllenydd yn meddwl fod y stori’n 
gredadwy. 
 
Oes gennych chi rwtȋn sgrifennu?   
Mynd i Lyfrgell Caerfyrddin a gorfodi'n 
hunan i ysgrifennu. 
 
Beth yw eich barn am stad y nofel 
Gymraeg?  
Wy’n deall wrth bobol yn y byd 
cyhoeddi llyfrau fod gwerthiant nofelau 
Cymraeg yn gostwng. 
Yn bersonol, rwy’n mwynhau darllen 
llyfrau Cymraeg a Saesneg gan fod 
llyfrau’n bwydo’r ymennydd ac yn ein 
gwneud ni i gyd yn fwy 
amyneddgar. Mae Trump yn taro fi fel 
person sydd erioed wedi darllen. 
Rwy hefyd o’r farn y bydd pobol yn 
danto ar gyfleustra a gorddewis oeraidd 
llyfrau digidol. Mae’r rhod wastad yn 
troi. Does dim byd yn fwy cysurus nac 
ymgolli mewn llyfr da. 
 
Pwy yw eich hoff awduron? Pam?   
Jon Gower yn Gymraeg oherwydd ei 
ddisgrifiadau gwych. Kurt Vonnegut yn 
Saesneg am yr un rheswm.  
 
Pa gyngor fyddech chi’n rhoi i awdur 
newydd?  
Peidiwch â gorfeddwl. Eisteddwch ac 
ysgrifennwch. 
 
Pa mor bwysig yw hiwmor a dychan? 
Oes digon ohonyn nhw yng Nghymru? 
Mae hiwmor a dychan yn bwysig iawn 
gan eu bod yn arwyddion o 
ostyngeiddrwydd. 
 
Pa mor bwysig yw tafodiaith? 
Tafodiaith a dywediadau ardaloedd 
gwahanol sy’n gwneud iaith yn 
ddiddorol ac yn lliwgar. 
 
Disgrifiwch eich hoff bryd bwyd. 
Stecen, coch yn y canol. 
 
Beth yw eich hoff weithgareddau 
amser hamdden?  
Mynd i gigs jazz. Chwarae'r piano. 
Garddio, troi pren, hynny yw turnio pren. 
Rwy’n gwneud bowlenni ac yn gwerthu 
nhw mewn ffeiriau crefftau. 
 
Wythnos Ryfedd Gwilym Puw, Y Lolfa, 
£8.99   Dolen Gwales:  
https://www.gwales.com/bibliographic/?
isbn=9781800996946&tsid=3 

 

Betsan Evans a Neil Rosser  
o'r grwp Pwdin Reis. 

mailto:cymdeithas.wyddonol@gmail.com
https://www.gwales.com/bibliographic/?isbn=9781800996946&tsid=3
https://www.gwales.com/bibliographic/?isbn=9781800996946&tsid=3

Parhad tudalen 9 > 

Colofn Blasus a Iachus 
 

Eluned Davies-Scott 

Carwriaeth gydol oes gyda 
choginio 

        
Ar 24 Mawrth, 
dathlodd rhaglen 
BBC The One Show 
fywyd a gyrfa 
ryfeddol y Fonesig 
Mary Berry ar ei 
phen-blwydd yn 90 
oed.  

Mae’n werth cael 
gafael ar yr 
hunangofiant a 
ysgrifennodd yn 2013; mae’n hanes 
dynes sydd ‘wedi gwneud pethau ei 
ffordd ei hun yn raslon ond yn 
gadarn…., menyw o flaen ei hamser: yn 
ceisio gwneud a chael y cyfan….gyda’i 
siâr o drasiedi a llawenydd’(cyfieithiad 
o ddetholiad o’r sylwadau sydd ar glawr 
y llyfr). 

Sut daeth merch 17 oed a adawodd yr 
ysgol heb unrhyw gymwysterau 
academaidd mor llwyddiannus ac enwog 
gyda chyfres o anrhydeddau i'w henw? 
Yn ôl hi, roedd astudiaeth academaidd 
yn anniddorol ac anysbrydol ac nid oedd 
yn rhoi ei holl sylw i’w gwaith yn Ysgol 
Uwchradd Caerfaddon. Ynghyd â 
gwellhad hir ar ôl dal polio, ychydig 
iawn a gyflawnodd a chafodd ei 
hystyried yn ‘achos coll’. Wedi’i chludo 
i’r ‘domen sgrap academaidd’ cafodd ei 
chyfarwyddo i astudio Celf, Coginio a 
Gwniadwaith. Roedd y penderfyniad 
hwn yn hollbwysig wrth lunio ei dyfodol 
a’i holl lwyddiannau. Wrth gamu i 
ystafell ddosbarth Coginio newydd yr 
ysgol am y tro cyntaf, a dod yn fyfyriwr i 
Miss Date ysbrydoledig, ni edrychodd yn 
ôl. Dechreuodd hyd yn oed ei thad 
ymddiddori yn ei haddysg unwaith y 
dechreuodd gyflwyno canlyniadau ei 
hymdrechion coginio yn yr ystafell 
ddosbarth i'r teulu. Does dim rhyfedd ei 
bod yn credu’n frwd y dylai plant adael 
yr ysgol gan ddeall sut i baratoi bwyd 
sylfaenol a sut i goginio prydau iach yn 
hytrach na dibynnu ar fwyd tecawê a 
phrydau parod. (clywch, clywch!)  

 Cafodd ei magu yn un o dri o blant 
mewn cartref dosbarth canol uwch. I’w 
rhieni, roedd amserau bwyd yn bwysig 
a’r teulu i gyd yn bwyta gyda'i gilydd o 
amgylch y bwrdd. Mae hi'n parhau i 
ystyried hyn fel elfen bwysig o fywyd 
teuluol. Roedd ganddi ddealltwriaeth dda 
o goginio cynnil, ymarferol o’i 
phrofiadau pan yn blentyn. Ymateb ei 
rhieni i brinder bwyd yn ystod yr ail 
rhyfel byd oedd troi eu gwelyau blodau 
at dyfu cnydau bwytadwy a chadw 
mochyn, gafr ac ieir. Trodd ei mam y 
cynnyrch a ddeilliodd o hyn yn brydau 

blasus ac iachus, gydag offal yn cael ei 
weini’n rheolaidd ac unrhyw ‘seilion 
dros ben’ yn cael eu defnyddio’n 
ddychmygus ar gyfer pryd arall yn 
hytrach na’u taflu. Does ryfedd fod 
Mary bob amser wedi disgrifio ei 
harddull coginio fel rhywbeth ymarferol 
sy’n seiliedig ar y teulu ac mae’n creu 
ryseitiau iach gan ddefnyddio 
cynhwysion ffres a rhai sy’n hawdd cael 
gafael ynddynt. 

Yn benderfynol o adeiladu ar ei 
llwyddiant yng ngwersi Coginio Miss 
Date, cofrestrodd Mary ar gwrs yng 
Ngholeg Gwyddor Tŷ, Caerfaddon. Yna 
cymerodd gyfres o swyddi yn ymwneud 
â bwyd a theithiodd i Ffrainc i ddatblygu 
ei gwybodaeth, cymhwysedd a hyder. 
Roedd hi bellach yn gyfnod o 
newidiadau sylweddol gyda’r 1950au a’r 
60au yn gweld arloesi cyflym mewn 
offer cegin, gan wneud tasgau bob dydd 
yn fwy effeithlon. Merched oedd â gofal 
y cartref ac roedd angen arweiniad 
arnynt ar sut i ddefnyddio'r dyfeisiau 
newydd hyn. Mewn ymateb, dechreuodd 
cwmnïau, gan gynnwys y Byrddau Nwy 
a Thrydan, gyflogi menywod fel 
‘Cynghorwyr Gwasanaeth Cartref’ ac 
roedd gan gwmnïau bwyd (gan gynnwys 
y Cyngor Wyau, y Bwrdd Marchnata 
Llaeth a’r Bwrdd Cynghori Blawd) 
hefyd Economegwyr Cartref i hyrwyddo 
eu cynnyrch. Gan ei bod yn uchelgeisiol 
iawn, gweithiodd Mary ei ffordd drwy'r 
rhengoedd gan gynhyrchu ryseitiau a 
taflenni, teithio o gwmpas i gynnal 
arddangosiadau coginio ac chymryd 
rhan mewn digwyddiadau 
cyhoeddusrwydd eraill ar gyfer nifer o 
gwmnïau. Erbyn 1970 roedd yn olygydd 
bwyd  y cylchgrawn poblogaidd Ideal 
Home.  

Tybed faint ohonoch sy’n cofio, ac o 
bosibl yn dal i fod â’r cardiau rysetiau 
lliwgar a gynhyrchwyd ganddi o’r 
cyfnod hwn? Gydag  dim ond ychydig o 
gartrefi yn berchen teledu a dim 
rhyngrwyd ar fod, roedd cylchgronau yn 
boblogaidd iawn ymysg menywod gyda 
nifer uchel o ddarllenwyr. Ysgrifennodd 
Mary erthyglau a dyfeisiodd ryseitiau 
cam-wrth-gam ar gyfer y gynulleidfa 
darged (a elwir yn wragedd ifanc ‘go-
ahead’!). Yna yn 1970 gofynnwyd iddi 
gyfrannu 96 o ryseitiau, golygu ac 
ysgrifennu’r cyflwyniad i lyfr coginio a 
gyhoeddwyd gan gwmni Hamlyn, yr 

enwog Hamlyn All Colour Cook Book- 
roedd hwn yn arloesol gyda’i luniau 
lliwgar a ryseitiau hawdd eu dilyn a'u 
paratoi.  
Bu'r llyfr yn llwyddiant ysgubol gyda 
mwy na 2.5 miliwn o gopïau wedi’u 
gwerthu ers ei gyhoeddi gyntaf. Mae fy 
nghopi i o fy mlaen wrth i mi 
ysgrifennu’r erthygl hon.  

Dros 80 o lyfrau ryseitiau yn 
ddiweddarach mae Mary yn dal i weithio 
ar ddatblygu ryseitiau gyda'i 
chynorthwyydd ers dros 35 mlynedd, 
Lucy Young. Mae hi bob amser wedi 
bod yn angerddol am ei gwaith a’i gyrfa, 
ac yn wahanol i lawer o fenywod a 
roddodd y gorau i’w swyddi ar ôl priodi, 
parhaodd â’i gyrfa a chadw ei chyfenw 
cyn priodi at ei gwaith. Llwyddodd i 
jyglo bywyd teuluol a gwaith gyda 
chefnogaeth ei gŵr a’r moethusrwydd o 
gael ‘nani’ i’w 3 phlentyn. Roedd ei 
hymddangosiad teledu cyntaf ar raglen 
o’r enw Afternoon Plus gyda Judith 
Chalmers yn y 70au cynnar. Trwy’r 
80au parhaodd i ysgrifennu llyfrau 
coginio a ffilmio cyfresi teledu i’r BBC 
o’i chartref yn Swydd Buckingham. Yn 
gefnogwr pybyr o’r Aga, lansiodd 
Weithdai Aga yn 90au yn ei chartref, 
gyda dros ddeuddeg mil yn cymryd rhan 
yn y cyrsiau dros gyfnod o un mlynedd 
ar bymtheg. Erbyn hyn mae ganddi 
wefan sy’n hysbysebu detholiad o lestri 
bwrdd, ategolion pobi, a llestri coginio 
sy'n dwyn ei henw a'i steil nodweddiadol 
ynghyd ac amrywiaeth o ddresins salad, 
dipiau a marinadau sydd ar werth mewn 
archfarchnadoedd. 

Mae ei hymddangosiadau ar y teledu, 
yn enwedig fel beirniad ar The Great 
British Bake Off wedi gwneud ei henw 
yn gyfarwydd iawn ym Mhrydain a 
ledled y byd, ac mae’n sicr yn gymwys 
fel un y dylid ei ychwanegu at y rhestr o 
‘drysorau cenedlaethol’. Yn 90 oed, mae 
angerdd coginio ganddi o hyd ac mae'n 
parhau â'i chenhadaeth o gael pawb i 
bobi a choginio gartref. Mae hi wedi 
ymuno ag Instagram yn ddiweddar, yn 
parhau i ymddangos fel gwestai ar 
sioeau teledu a radio a bydd ‘ar daith’ yn 
ddiweddarach eleni gyda sesiynau 
llofnodi wedi’u cynllunio ar gyfer nifer o 
leoliadau. 

Rwyf nawr ar fy nghenhadaeth fy hun 
sef annog fy ngŵr i weithio ei ffordd 
drwy ei llyfr coginio diweddaraf 
‘Foolproof Dinners’. Er bod ganddo 
olwg a chynnwys tra gwahanol i’r llyfr 
coginio cyntaf i  gwmni cyhoeddi 
Hamlyn mae’n parhau i ddilyn 
egwyddorion sylfaenol ei hathroniaeth 
gan gyflwyno ryseitiau sy’n syml a 
hawdd eu dilyn. Mae hi hefyd yn 
cydnabod bod angen ryseitiau sy’n 
gwneud defnydd o gynhyrchion parod 
fel potiau stoc, crwst ffilo a chrwst pwff.  

Mae yna ryseitiau un badell ac 
amrywiadau o ryseitiau sydd â fersiynau 
cyflymach a haws i'w paratoi na’r rhai 
gwreiddiol- delfrydol i'r gŵr! 

Dyfalwch o’r lluniau pa rysetiau gan 
Mary Berry yw’r rhai mwyaf poblogaidd 
(yn ôl archif y BBC): 

Colofn Blasus a Iachus 
 

(Parhad) 

Ysgol Gynradd Gymraeg 
Tonyrefail 

pypedau o sanau i rannu’r neges. 
Casglwyd arian tuag at elusen ‘Seren Dwt’ 
sydd yn darparu bocsys croeso i’r byd i 
fabanod â Syndrom Down. 
 
Dawnsio 
Daeth llwyddiant ym myd dawns unwaith 
eto i Verity Walters a oedd yn aelod o 
ddau dîm a enillodd y teitlau Pencampwyr 
‘Formation World Cup’. Llongyfarchiadau 
mawr iddi hi a’r ddau dîm. 
 
 

Diwrnod y Llyfr 
Cynhaliwyd nifer o weithgareddau 
amrywiol i ddathlu Diwrnod y Llyfr eto 
eleni. Diolch i’r Cyngor Ysgol am drefnu’r 
diwrnod ac i’n llyfrgellwyr am ofalu am y 
stondin cyfnewid llyfrau, syniad gwych a 
gwyrdd! 

Diwrnod Trwynau Coch 
I ddathlu pedwardeg mlynedd o gasglu 
arian ar gyfer elusennau Diwrnod Trwynau 

Ysgol Gynradd Gymraeg Tonyrefail 

Eisteddfod yr Urdd Cylch Llantrisant 

Diolch yn fawr i’r plant wnaeth gymryd 
rhan yn Eisteddfod yr Urdd Cylch 
Llantrisant â gynhaliwyd yn Ysgol 
Llanhari.  Llongyfarchiadau i bawb ar eu 
perfformiadau. Fe fydd Lloyd Phillips ac 
Isaac Martin-Williams yn mynd ymlaen i 
gynrychioli’r ysgol ar y Llefaru Bl 5 a 6 
a’r Unawd i Flwyddyn 3 a 4. Yn ogystal 
enillwyd 4 ail wobr a dwy trydedd wobr.  

Dathlu Dydd Gŵyl 
Dewi 
Fel rhan o’n 
dathliadau Dydd 
Gŵyl Dewi 
cynhaliwyd 
eisteddfod a bu 
cystadlu brwd rhwng 
y llysoedd. Clod 
mawr i Wil Davies o 
Flwyddyn 6 am 
ennill y gadair mewn 
cystadleuaeth hynod 
o safonol.   
Llongyfarchiadau i lys Tylcha am ennill y 
mwyaf o bwyntiau a dod yn gyntaf. 
 
Y Frigad Dân 
Diolch yn fawr i aelodau o’r Frigâd Dân 
am ddod i siarad gyda disgyblion 
Blwyddyn 2 a 5 am eu gwaith a sut i 
gadw’n saff. Bu rhaid iddynt adael yn 
sydyn i ateb galwad brys i ddiffodd tannau 
gwair ar y bryniau cyfagos! 
 
Diwrnod Ymwybyddiaeth Down 
Syndrome 
I godi proffil Diwrnod Ymwybyddiaeth 
Down Syndrome gwahoddwyd y plant i 
wisgo sanau gwahanol liwiau i’r ysgol. Bu 
rhai dosbarthiadau hefyd yn gwneud 

Llongyfarchiadau - pencampwyr 

Formation World Cup 

Coch fe ddaeth y plant a’r staff i’r ysgol 
wedi gwisgo yn ffasiwn yr 1980au. 
Cafwyd disgo i gerddoriaeth y cyfnod ac 
fe gafodd pawb amser da tra’n casglu arian 
at elusen. Diolch i bawb am eu cyfraniad 
 
Trampolinio 
Llongyfarchiadau mawr 
i Erin Larkman am ddod 
yn 3ydd yn rownd 
derfynol cystadleuaeth 
Trampolinio 
Cenedlaethol BSGA 
2025- Safon uwch Bl 1-
6. Camp arbennig.  

Cyfnewid Llyfrau ar Ddiwrnod y Llyfr 

Llwyddiant yn yr Eisteddfod Gylch 

Diwrnod Trwynau Coch Nôl - i'r 1980au 

Yr Eisteddfod Gylch 

Llongyfarchiadau i bawb fu’n cystadlu yn 
yr Eisteddfod Gylch eleni. Roedd y 
cystadlu’n frwd a’r safon yn uchel iawn. 
Dymuniadau gorau i’r ddau ddisgybl sy’n 
mynd ymlaen i gynrychioli ein hysgol a’n 
hardal yn yr Eisteddfod Sir. 

 

 

 

 

 

Ymweliad Anifeiliaid Fferm Mrs Loader 

Roedd yn bleser gennym groesawu Mrs 
Loader a’i hanifeiliaid fferm i gwrt yr 
ysgol. Roedd yn ddiwrnod arbennig ac 
roedd y plant wedi mwynhau’r cyfle i 
ddysgu rhagor am anifeiliaid sy’n frodorol 
i Gymru. 

 

Ysgol 
Gynradd 
Gymraeg 
Castellau   

Llwyddiant Chwaraeon yr Urdd 

Roedd Tîm Rygbi Tag 3/4 yn 2il yn y 
rhanbarth ac yn mynd drwodd i’r 
twrnament cenedlaethol. Bydd ein hysgol 
felly’n cynrychioli’r Rhanbarth mewn pêl-

droed a rygbi! Da iawn!     

Criced 

Diolch i Hannah o ‘Criced Cymru / Cricket 
Wales’ am ddarparu sesiynau criced gyda 
blynyddoedd 3 - 6. Roedd pawb wrth eu 
boddau! 

Dydd Gŵyl Dewi  

Hyfryd oedd gweld y plant yn eu 
gwisgoedd traddodiadol Cymreig ar gyfer 
dathliadau Dydd Gŵyl Dewi. Cawsant 
wasanaeth arbennig yn dathlu diwylliant, 
iaith, a threftadaeth ein gwlad. Cofiwn 
eiriau Dewi Sant: "Gwnewch y pethau 
bychain." 

Ymweliad Prosiect Sŵ Bryste 

Cafodd blynyddoedd 3 i 6 ddiwrnod gwych 
ym Mhrosiect Sŵ Bryste. Yn ffodus, 
cawsom dywydd heulog a sych, felly 
roeddem yn gallu crwydro o gwmpas a 
gweld y rhan fwyaf o'r anifeiliaid oedd yno. 
Roedd y disgyblion wedi mwynhau dysgu 
ffeithiau newydd am yr anifeiliaid, chwarae 
yn y parc a bwyta eu brechdanau ar 
feinciau picnic yn yr awyr agored. Roedd 
eu hymddygiad hefyd yn ganmoladwy trwy 
gydol yr ymweliad! Roedd hi'n ddiwrnod 
i'w gofio! 

Bethlehem 
Gwaelod-y-garth 

Trefn yr Oedfaon a’r Ysgol Sul [YS] 
(am 10:30 a.m. oni nodir yn wahanol):  
 
Mis Ebrill 2025: 
6 – Oedfa Gymun dan ofal Delwyn Sion 
13 – Oedfa dan ofal y Cwrdd Merched 
[Dim YS] 
18 – Gwasanaeth Bore Gwener y 
Groglith (am 10:00 a.m.) 
20 – Sul y Pasg – I’w gadarnhau [Dim 
YS] 
27 – Cyflwyniad Cerddorol 
“Gorffennwyd” gan Gor y Capel ac eraill 
(am 6.00 p.m.) 
 
Mis Mai 2025: 

4 – Oedfa Gymun dan ofal Delwyn Sion 
11 – Oedfa dan ofal y Parchedig Jeff 
Williams 
18 – Oedfa dan ofal y Parchedig Lona 
Roberts 
25 – Oedfa dan ofal y Parchedig Aled 
Edwards 

---oooOOOooo--- 
Wrth i mi baratoi’r ychydig hyn o 

eiriau, mae hi o fewn dim i fod yn Sul y 
Fam (Sul y 30ain o Fawrth eleni). 

Roeddwn yn chwilota drwy lyfrau 
oedd ym mherchnogaeth fy nhad y dydd 
o’r blaen – llyfrgell a oedd, ers cloi’r 
cartref am y tro olaf bron i ugain 
mlynedd yn ol, bellach yn fy meddiant i. 

Roedd fy nhad yn ddarllenwyr brwd, 
yn llyfrau a cylchgronnau – rhai 
Cymraeg yn bennaf, er bod dwy gyfrol 
drwchus “War Memoirs of David Lloyd 
George” yno yn eu canol hefyd! 

Byddaf yn cael fy atgoffa yn aml gan y 
wraig mai dilyn fy nhad yr ydw innau 
wedi ei wneud, gan bod llyfrau ymhob 
twll a chornel o’n ty ninnau!   

Ar hap, cydiais yn “Ysgrifau” - Dewi 
Emrys, cyfrol fechan, ddestlus yr olwg, 
gyda chloriau pinc* iddi, a argraffwyd 
gan Hughes a’i Fab, Wrecsam, yn 1937. 
(Ffrwyth llafur yr awdur yn Eisteddfod 
Genedlaethol Cymru Abergwaun 1936 
ydi craidd y llyfr.) 

[*Yn ol Wicipidia, enw arall ar Sul y 
Blodau yw 'Sul y Rhosyn' i gofio'r 
arferiad pan oedd y Pab yn danfod 
rhosyn i frenhinoedd y gwledydd 
Pabyddol; gwisgai offeiriad ddillad pinc, 
neu rose ar y dydd hwn hyd heddiw i 
gofio hyn.] 

Wrth droi’r tudalennau, fe syrthiodd 
darn, (ddigon bler yr olwg), o bapur 
newydd wedi melynu o’i grombil, a 
glanio’n daclus wrth fy nhraed.    

Nid oedd na dyddiad nac enw’r papur 
i’w weld arno yn unman, ond roedd y 
teitl “Nebo a’r Cylch” yn ddigon o 
awgrym mai hanes bro mebyd fy nhad (a 
fy mam) fyddai ar glawr ar y sgrapyn di-
nod yma. 

A’r hyn oedd ar y 
pishyn papur oedd 
cofnod o farw a 
chladdu mam fy 
nhad, (a fy nain 
innau, er na 
chwrddais i a hi gan 
iddi farw ddwy 
flynedd a mwy cyn i 
mi gael fy ngeni!). 

Bu farw fy Nain 
Nebo, fel y cyfeiriem 
ati, ar y 3ydd o Ebrill 
1949, ac os yw’r 
calendrau ar y we yn 
gywir, byddai hyn 
wythnos union wedi 
Sul y Fam y 
flwyddyn honno.   

Gwn, o 
adnabyddiaeth dda o 
ddull fy nhad o ysgrifennu, mai ef oedd 
awdur y cofnod yma, a gwn o’r geiriau a 
gofnodwyd am ei gariad at ei fam.  

Fe ddysgais gryn dipyn am hanes y 
teulu o graffu ar brint mân y cofnod:- 

Kate Jones oedd ei henw 

¶ Fe’i ganed yn 1875 mewn tyddyn – 
Ty’n y Braich, Garn Dolbenmaen, a 
chai ei chydnabod fel “Kate, Ty’n y 
Braich” gan ei chymdogion. 

¶ Roedd yn ferch i William a Catrin 
Evans. 

¶ Roedd chwaer o’r enw Ann (Morris) 
ganddi [neu Anti Nani fel y gelwid hi] 
oedd yn byw yn Ty Eiddew, Garn 
Dolbenmaen.. 

¶ Priododd a Thomas H Jones, Glan 
Gors, Nebo, a symydodd i fyw i’r 
pentref (Pen’rallt, Nebo), gan dreulio 
gweddill ei hoes, ddeugain mlynedd a 
mwy, yno. 

¶ Bu’n weddw am dair blynedd ar ddeg. 

¶ Roedd yn 75 mlwydd oed yn marw, [ac 
ie yn y ty lle’m ganed innau 32 mis yn 
ddiweddarach y bu hithau farw.] 

¶ Ergyd o’r parlys, rhyw dridiau ynghynt 
fu’n gyfrifol am ei marwolaeth, er bod 
ei iechyd wedi bod yn fregus ers tro. 

¶ Roedd merch iddi yn byw yng 
Nghaerlyr, ac roedd tri mab ganddi – 
Hugh, Richard (fy nhad) ac Alun. [Fe 
aned dwy ferch arall iddynt yn ogystal, 
Jane a Ruth, ond buont farw, un yn 
faban a’r llall yn blentyn.] 

¶ Fe’i claddwyd ym Mynwent 
Gorffwysfa, Llanllyfni ar ddydd Iau y 
7fed o Ebrill 1949.  

¶ Gwasanaethwyd yn yr angladd gan ei 
chyn-weinidog, y Parch. Henry 
Roberts, Llidiardau, y Bala, a’r Parch. 
H R Williams, Gaerwen, Sir Fon. 

¶ Gofalwyd am y trefniadau gan Mr 
Osborne J. Jones, Llys Ifor, ei hen 
gymydog. 

Ond er pwysiced y wybodaeth uchod 
am “pwy oedd hi”, fe hoffwn feddwl mai 
gwir neges y cofnod yw’r 
ychwanegiadau canlynol, gan 
adlewyrchu yr hyn a groniclodd John 
Gwilym Jones yn y gerdd “Mesur 
Dyn” [“Nid sut y gwnaeth farw, ond sut y 
gwnaeth fyw”]. 

“Treuliodd ei hoes felly ar y ddwy ochr 
i’r Graig Goch, a mawr oedd serch ardal 
Nebo, a’i hen gyfeillion yn y Garn tuag 
ati.” 

“Bu’n ffyddlon ryfeddol i’r achos yn 
Nebo; daliodd i fynd i’r moddion tra 
medrodd. Bu’n gymwynasgar iawn yn ei 
chylch, yn garedig a lletygar yn ei 
chartref- a chartref glanwaith dros ben 
fyddai ganddi. Mae llawer wedi troi am 
sgwrs a chwpanaid i Ben’rallt ar hyd y 
blynyddoedd meithion y bu yno. Cafodd 
garedigrwydd lawer gan ei chyfeillion 
ieuainc a hen i’r diwedd..” 

Roedd un peth arall ar ddiwedd yr 
adroddiad sydd yn gryn ddirgelwch i mi, 
sef y sylw canlynol:-  

“Dymunir am iôr ñDrychò godi yr 

uchod”  
Roeddwn yn ymwybodol mai papur 

newydd Cymraeg a gyhoeddwyd yn 
Unol Daleithiau America oedd “Y 
Drych”, a’i fod wedi bodoli ers 1850, 
ond nid oeddwn yn sylweddoli bod 
cyswllt teuluol â’r wlad fyddai wedi elwa 
o glywed y newyddion am golli Nain 
Nebo.     

Tasg ar gyfer rhyw ddiwrnod arall ydi 
honno felly! 

Yn y cyfamser, gobeithio’n wir fod Sul 
y Fam eleni wedi creu diddordeb 
cyffelyb, ac atgofion lu, ar eich 
aelwydydd chwithau, a diolch penodol i 
ddarn bler o bapur newydd wedi melynu 
am ysgogi hyn o hanes. 

Llun o “Nain Nebo” a fy nhad. 

Ysgol Llanhari  ‘Trysor cudd’ yn 
gwefreiddio cynulleidfa 

 
Fe gyrhaeddon ni stiwdio Acapela, lle oedd 
hen gapel Horeb ym Mhentyrch, yn gynnar 
ac roedd rheswm am hynny. Awr cyn 
dechrau’r perfformiad roedd y bar a 
seddau’r oriel yn Heol y Pentre’n chwarter 
llawn a lluniau o artistiaid y misoedd 
nesa’n llenwi sgrin uwchben y llwyfan, gan 
gynnwys An Dannsa Dub, y canwr gwerin 
Martin Simpson a Phil Collins, 
cynddrymiwr a phrif ganwr y band roc 
Genesis. Roedd cryn ddisgwyl cyn i 
Geraint Meurig Vaughan Watkins a’i fand, 
y Mosgitos, gyrraedd y llwyfan.  
     Anodd yw dosbarthu’r canwr o 

Abertridwr gan fod ei rychwant mor eang, 
gan gynnwys gwerin, blŵs, jazz, roc a 
Cajun, ond roedd Geraint, Oliver Darling 
(gitâr a llais arbennig), Paul Riley (gitâr 
bas) a Malcolm Mills (drymiau) yn 
cydasio’n berffaith. Yn aml, roedd egni’r 
caneuon fel trydan yn sgubo trwy’r lle a 
throed dde Geraint (fel traed sawl un yn y 
gynulleidfa) fel curiad calon gyrrwr 
ambiwlans ar alwad frys. Weithiau wnes i 
gau fy llygaid a gadael i donnau’r miwsig 
sgubo drosto i. Profiad heb ei ail. Y 
ffefrynnau imi oedd ‘Heaven Only Knows’ 
a ‘It’s Easy to Say “Bon Temps Rouler”’ yn 
hytrach na rhai fel ‘Deep in the Heart of 
Texas’ ac ai arwydd o henaint yw’r ffaith 
fod caneuon mwy araf a lleddf yn apelio at 
chwaeth dyn?  
     Elfen arall yn y perfformiad oedd 
hiwmor heintus y Cymro o’r Cymoedd, er 
enghraifft pan oedd yn gorfod gwirio rhestr 
ganeuon rhwng pob un neu pan stopiodd 
wrth ganu ‘Lucille,’ hen gân Kennie 
Rogers, a holi gweddill y band beth oedd y 
llinellau nesa. Oedd hyn yn ddamweiniol 
neu beidio? Dwi ddim yn siŵr.  
     ‘Trysor cudd’? Nid pawb sy’n gwybod 
amdano ond mae dewin yr allweddellau a’r 
acordion wedi bod yn garreg sylfaen 
bandiau Van Morrison, Nick Lowe, Dave 
Edmunds ac wedi cyfeilio i rai fel Mark 
Knopfler, Rory Gallagher, Paul McCartney, 
Tom Jones, Roger Daltrey a John Martyn. 
CV sy’n werth ei bwysau mewn aur.  
     Doedd yr egwyl ddim yn brofiad hollol 
ddymunol gan fod rhywun yn ei dridegau 
yn yr ail res tu ôl yn ymffrostio pa mor dda 
oedd e’n canu gitâr mewn acen oedd yn 
debyg i un peilot yn 
y ffilm Battle of 
Britain. Ac yn 
mynegi 
gwirioneddau mawr 
fel: ‘Pan ti’n canu’r 
gitâr, mae angen 
rhythm.’  
     Sut mae rhywun 

yn pwyso a mesur effaith perfformiad 
band? Imi y prawf oedd bod rhai o’r 
caneuon yn dawnsio o gwmpas fy mhen 
fore trannoeth.  
     Perfformiad gwefreiddiol ac acwsteg 
dreiddgar. Fe gafodd y stiwdio ei disgrifio 
fel ‘lle cyffyrddus, cartrefol, ag awyrgylch 
clyd’. Hyn yn wir, i raddau, ond trueni am 
seddau cyfyng yr oriel. Pa mor fyr oedd 
coesau addolwyr Horeb?  
   Geraint Watkins a’r Mosgitos, Stiwdio 
Acapela, Pentyrch, Mawrth 14, 8pm.    MH 

Ar ôl ein taith lwyddiannus i Guadeloupe 
yn Chwefror 2024 daeth grŵp o chwech o 
bobl yn cynnwys pedwar cyn ddisgybl o 
Collège Germain St Ruf, Guadeloupe 
(myfyrwyr o flwyddyn gyntaf ein 
cyfnewid) i ymweld ag Ysgol Llanhari yn 
ystod gwyliau hanner tymor  26ain 
Chwefror – 5ed Mawrth. 

Cawsant groeso mawr gan ein disgyblion 
Bl. 9-13 a’u rhieni gyda chanu Cymraeg a 
chlocsio gan ddisgyblion o Ysgol Llanhari. 
Yn y diwrnodau nesaf ymunodd ein 
disgyblion o ddosbarthiadau Bl. 10-12 
Ffrangeg â’r ymweliadau gwahanol. Ar 
Ddydd Iau ymwelasom â’r Pwll Mawr. Nid 
oeddent wedi ymweld â phwll glo o’r 
blaen. Trafodwyd sut oedd bywyd y 
glowyr yn debyg i raddau i amodau byw’r 
caethweision yn Guadeloupe yn y 
planhigfeydd siwgr. Cafodd ein 
hymwelwyr eu profiad cyntaf o bysgod a 
sglodion ym Mrynmawr! Yn y nos cawsant 
brofiad hollol wahanol wrth wneud pasta 
yn y bwyty Eidalaidd lleol. Roedd yr 
ymweliad i Fae Caerdydd yn berffaith er 
mwyn disgrifio pwysigrwydd Cymru a’r 
byd gyda diwydiant glo a bananas. Hefyd, 
ymwelsom â’r Senedd a chawsom 
ymweliad  addysgiadol iawn. Roeddem 
hefyd yn ffodus iawn i gwrdd â’r Dirprwy 
Brif Weinidog. Ar y ffordd adref cawsom 
ymweliad annisgwyl i stadiwm pêl droed 
Caerdydd! Ar Ddydd Gŵyl Dewi aethom i 
Gaerdydd i ymweld â’r Stadiwm 
Principlality – roedd hyn yn wych. Wedyn 
cymerom ran yng ngorymdaith Dydd Gwyl 
Dewi o Neuadd y Ddinas. Yn hwyrach yn y 
prynhawn ymwelsom â Chastell Caerdydd 
a’r Amgueddfa Genedlaethol. Eto, 
tanlinellwyd diwylliant Cymru gyda’r 
ymweliadau yma. Ar Ddydd Llun 
mwynhaodd y grŵp yn fawr yr ymweliad i 
Sain Ffagan sydd yn amgueddfa hollol 
wahanol i unrhywbeth yn Ffrainc a 
Guadeloupe. 

Roedd y diwrnodiau a dreuliwyd yn 
Ysgol Llanhari yn fythgofiadwy i’n 
disgyblion a’r staff. Dyma oedd y tro 
cyntaf i ymwelwyr o du allan i Gymru 
ymweld â’n hysgol ers amser hir. Ar y 
Dydd Mawrth cafodd ein hymwelwyr 
groeso mawr gan ein disgyblion yn y 
gyngerdd  gyda disgyblion cynradd Ysgol 
Llanhari, dosbarthiadau arholiad Ffrangeg  
a’r Cynghorwr Lewis. Roedd Newyddion 
Ni yna hefyd i recordio’r croeso. 
Dangosodd ein hymwelwyr ddawns o’r 
Carnifal gyda dillad lliwgar wedi gwneud â 
llaw ganddynt. Cafodd ein disgyblion a’r 

grŵp o Guadleoupe eu cyfweld gan 
Newyddion Ni.  Yn y prynhawn daeth 
Osian Rowlands o Menter Iaith RCT i 
siarad â Bl. 10 am y defnydd o’r Gymraeg. 
Hefyd, cawsom wers Gymraeg arbennig 
gan Helen Prosser gyda’r grŵp a disgyblion 
Ffrangeg Bl. 12.  Yn y nos trefnwyd 
Twmpath iddynt ac hefyd roedd hi’n fodd o 
ddathlu penblwydd Llanhari yn 50. Roedd 
hyn yn brofiad ardderchog a chofiadwy i 
bawb.  

   Ar y Dydd Mercher cawsom 
gyflwyniadau llawn lliw am draddodiadau o 
Guadeloupe a dawns carnifal a Gwoka.  
Mwynhaodd disgyblion Llanhari ‘r 
cyflwyniad yn fawr iawn ac roedd ein 
perthynas agos a chynnes yn amlwg iawn i 
bawb. Am weddill y dydd aethant i wersi 
Cymraeg, Celf, Saesneg a Cherddoriaeth. 
Hefyd, daeth Llio o’r Urdd i wneud fideo 
o’n disgyblion a‘r grŵp. Roedd ein ffarwel 
nos Fercher yn emosiynol iawn cyn iddynt 
adael Heathrow  ar fore Dydd Iau i 
ddychwelyd i Guadeloupe. 

Wrth edrych nôl ar y profiad  
bythgofiadwy yma rydym ni gyd wedi dod 
yn agosach at ein ffrindiau yn Guadeloupe 
ac wedi gwneud ffrindiau oes. Mae eu 
cyfeillgarwch, cynhesrwydd a “joie de 
vivre” yn rhywbeth nad ydym erioed wedi 
gweld o’r blaen. Dywedodd ein ffrindiau o 
Guadeloupe hefyd bod y Cymry wedi bod 
mor gyfeillgar a chroesawgar.  

Heb fwrsari Taith ni fuasai’r math hwn o 
brofiad wedi bod yn bosib. Nid oedd y 
grŵp o Guadeloupe wedi ymweld a’r DU o 
blaen. Mae’r daith, gyda’r holl agweddau 
gwahanol, wedi hyrwyddo pwysigrwydd 
dysgu ieithoedd rhyngwladol yng Nghymru 
ac wedi gwneud i ddisgyblion  Ysgol 
Llanhari sylweddoli lle arall yn y byd 
maent yn siarad Ffrangeg. Mae hefyd wedi 
tanlinellu’r  tebygrwydd rhwng Cymru a 
Guadeloupe yn ein hiaith, diwylliant a 
thirwedd. Rydym wedi gwneud ffrindiau 
oes ac mae’r ddwy ysgol, ddau ranbarth/ 
gwlad wedi dod yn agosach.  À toute, 
Gwada nous enmé zot toubolman. 

Teimladau’r Glowyr  
Di-waith  

 

Mae’n ddeugain mlynedd ers Streic y 

Glowyr ac mae effeithiau cau y pyllau 

glo yn parhau yn ein cymdeithas. Yn 

1986 penderfynwyd cau pyllau Nantgarw 

a’r Cwm gan rhoi cannoedd o lowyr 

allan o waith. Yr adeg honno gofynnwyd 

i nifer o lowyr i roi eu teimladau am y 

bygythiad i’w bywoliaeth. Cyhoeddwyd 

eu teimladau yn Tafod Eláƛ Rhagfyr 

1986. 

 
Paul Sheppard, Ffitiwr. 

Pan glywais gyntaf fod pwll y Cwm lle 

bum i’n gweithio am 13 blynedd yn cau 

ar unwaith allwn i ddim credu’r peth. 

Dim ond pyllau eraill oedd yn cau, nid 

ein pwll ni! 

   “Mae gan y Cwm ddyfodol da”, 

medden nhw wrthon ni lawer tro. “Bydd 

torri nifer y gweithwyr, a buddsoddi a 

datblygu, yn gwneud yn siŵr o hynny.” 

   Arôl y sioc gynta, wrth i’r stori gael ei 

chadarnhau, fe ddaeth tristwch a 

gwacter. Pobl yn holi “Pam? Pam ni?” 

   Yr hyn na allwn ei ddeall oedd fod rhai 

o’r dynion yn falch, rhai wrth eu bodd, ar 

ôl clywed ein bod ni’n cau. Ond ar ôl 

dadansoddi’r ffeithiau roedd hi’n amlwg 

pam. Roedden ni wedi cael ei gwthio i 

sefyllfa lle’r oedd derbyn y cau yn well 

na’r un dewis arall. Roedd ‘na ryddhad 

amlwg fod y frwydr faith drosodd. 

   “Fe allwch symud i byllau eraill,” 

medden nhw wrthon ni. Ond mae 

rheini’n rhy bell i deithio yno, neu mewn 

perygl gorfod cau eu hunain. 

   Pan feddyliwch chi am y miliynau o 

bunnau o fuddsoddi ofer, y miloedd o 

bunnau a wastraffwyd ar hyfforddi 

prentisiaid i’w rhoi nhw ar y dôl, y 

peiriannau gwerth miloedd o bunnau 

fydd yn cael eu gadael i bydru dan 

ddaear, a’r 45 miliwn tunnell o lo sydd 

heb ei weithio tra mae Prydain yn 

mewnforio glo tramor, dyw’r dadleuon 

economaidd ddim yn gwneud synnwyr. 

   Meddyliwch hefyd am y caledi a’r 

anghyfiawnder i weithwyr y Cwm. Beth 

bynnag yw’r rheswm, fe ŵyr pob glöwr 

nad rhesymau daearegol ydyn nhw. 

   Falle bod plismyn yr ardal yn dechrau 

sylweddoli nawr pam inni frwydro mor 

galed yn ystod ein streic yn ’84-’85. 

Bydd y fro i gyd, a’r diwydiannau sy’n 

dibynnu ar y pwll, yn gwybod hynny’n 

fuan iawn.       

 
Ceri Thompson 

(Bu Ceri’n dysgu Cymraeg yng Nghlwb 

y Bont ac fe sgwennodd hwn yn 

Gymraeg). 

Fe ddechreuais i yng nglofa’r Cwm ym 

mis Hydref 1970, ac rwy’n gorffen ym 

mis Tachwedd 1986. Fe ddysgais i lawer 

iawn o bethau yn ystod y cyfnod. Fe 

gaseais i’r lle weithiau, yn enwedig y 

cwnnu cynnar yn y bore, y llwch a’r holl 

ddamweiniau, ond fe ddysgais i am 

Cymdeithas Gymraeg 
Llantrisant 

Cynhaliwyd Cinio Gŵyl Dewi 

Cymdeithas Gymraeg Llantrisant yng 

Nghlwb Golff Creigiau. Alun Wyn 

Bevan bu’n holi’r gŵr gwadd Syr Gareth 

Edwards gyda Gwilym Treharne yn 

cynnig y diolchiadau. 

fywyd a sut i weld hiwmor mewn 

sefyllfaoedd lletchwith, a sut i weithio 

gyda phobl eraill. 

   Es i drwy dair o streiciau mawr yn 

1972, 1974 a 1984-85, a thra’n bod ar y 

llinellau picedu fe ddysgais i fy 

nheimladau ynglŷn â’r diwydiant, ac fe 

gerais y ‘camaraderie’. 

Nawr fydd y Cwm yn ddim ond clwt 

mawr gwag, yr holl adeiladau a’r 

peiriannau wedi mynd, y swyddi a’r 

ieuenctid wedi mynd, a’r hwyl wedi 

mynd. 

   Does dim diwydiant yn yr ardal nawr. 

Mae’n ddydd trist iawn. 

Parhad tudalen 15 > 

Ysgol Creigiau 

2wish Cymru 
Fore Mercher, 5ed o Fawrth, fe groesawon 
ni Libby a Nicola i'n gwasanaeth. Mae'r 
ddwy yn gweithio i'r elusen 2wish Cymru. 
Ym mis Medi penderfynodd aelodau o’n 
Cyngor Ysgol ddewis 2wish Cymru fel ein 
helusen ddewisol i'w chefnogi eleni. 
Penderfynodd y disgyblion gefnogi'r elusen 
hon er cof am un o'n cyn-ddisgyblion, 
Anna, a oedd yn aelod annwyl a 
gwerthfawr o gymuned ein hysgol. 
Siaradodd Nicola ynghyd â Gorgeous 
George, masgot yr elusen, am eu gwaith 
anhygoel a diolchodd i'r disgyblion am eu 
rhodd hael o £1185 i'w helusen. Bydd yr 
arian yn cael ei ddefnyddio i ddarparu 
blychau cof i deuluoedd, therapi chwarae i 
blant a boreau coffi i'w teuluoedd. Mae'r 
swm anhygoel hwn o £1185 yn elw a 
godwyd o werthu tocynnau ar gyfer ein 
Cyngherddau Nadolig.  

 Llwyddiant Pêl-droed 
Ar ddechrau mis Mawrth bu wyth o 
fechgyn Blwyddyn 6 yn chwarae yn 
nhwrnamaint ‘Pumps Cynradd’ 
Cymdeithas Pêl-droed Ysgolion Caerdydd 
a'r Fro. Ar ôl sesiwn y bore, roedd y 
bechgyn ar frig eu grŵp ar ôl ennill eu holl 
gemau. Fe wnaethant barhau i chwarae'n 
dda yn sesiwn y prynhawn a dyfarnwyd y 
trydydd safle iddynt am eu hymdrechion. 
Gwaith gwych, fechgyn!  

   Pythefnos yn ddiweddarach, tro’r 
merched oedd hi i chwarae yn yr un 
twrnamaint. Ar ôl sesiwn y bore, roedd y 
merched yn drydydd yn eu grŵp ac fe 
enillon nhw eu grŵp ar ôl sesiwn y 
prynhawn. Gwych, ferched!  
 
Diwrnod y Llyfr 
Ddydd Iau, 6ed o Fawrth, dathlon ni 
'Ddiwrnod y Llyfr' yn yr ysgol. Gwisgodd 

y disgyblion (a nifer o athrawon!) i fyny fel 
cymeriad o'u hoff lyfr neu mewn dillad 
cyfforddus a derbyniodd pob plentyn 
docyn llyfr gwerth £1. Cawsom ddiwrnod 
i’r brenin! 

Twrnamaint Rygbi Caerdydd a’r Cylch 
Cystadlodd pymtheg o ddisgyblion 
Blwyddyn 6 yn Nhwrnamaint Rygbi 
Caerdydd a'r Cylch yng Nghlwb Rygbi 
Pentyrch. Fe sgorion nhw lawer o geisiau 
ac ennill dwy o'u gemau. Roedden nhw i 
gyd wrth eu boddau a chwaraeon nhw gêm 

gyfeillgar yn erbyn Ysgol Gynradd Radur 
ar ddiwedd y twrnamaint! Diolch i'n 
teuluoedd a aeth i gefnogi'r tîm. 

 Eisteddfod Gylch yr Urdd 
Ddydd Sadwrn, 8fed o Fawrth, bu 56 o’n 
disgyblion yn cystadlu’n frwd yn yr 
Eisteddfod Gylch yn Ysgol Plasmawr. 
Cystadlon nhw mewn cystadlaethau canu a 
llefaru, iaith gyntaf ac ail-iaith. Cawsom 
ddiwrnod hynod o lwyddiannus. 
   Cawsom saith cyntaf - Alys (Class 2), 
Alys (Dosbarth 6), Monika (Class 6), Parti 
Llefaru iaith gyntaf, Parti Unsain, Grŵp 
Perfformio Golygfa iaith gyntaf, Grŵp 
Perfformio Golygfa i ddysgwyr; 
pedwar ail - Megan (Class 3), Luned 
(Dosbarth 3), Evae, (Dosbarth 4), Gracie 
(Class 6); 
a phump trydydd - Tillie (Dosbarth 2), Ava 
(Class 3), Beti (Dosbarth 4), Fflur 
(Dosbarth 5) a Grŵp Perfformio Golygfa i 
ddysgwyr. 
   Rydym yn hynod falch o bawb a 
gystadlodd. 
   Bydd y canlynol yn cynrychioli’r ysgol 
yn yr Eisteddfod Sir ddydd Sadwrn, 5ed 
Ebrill: 
Alys (Class 2), Luned (Dosbarth 3), Megan 
(Class 3), Evae (Dosbarth 4), Alys 
(Dosbarth 6), Monika (Class 6), Gracie 
(Class 6),  Parti Llefaru iaith gyntaf, Parti  
Llefaru i Ddysgwyr, Parti Unsain, Grŵp 
Perfformio Golygfa iaith gyntaf a’r Grŵp 
Perfformio Golygfa i ddysgwyr. Pob lwc i 
bawb!  
 
Caffi Eisteddfod yr Urdd  
Diolch o galon i Gyfeillion yr Ysgol a’r 
gwirfoddolwyr am redeg caffi’r Urdd yn 
Ysgol Plasmawr - roedd eu gwaith caled 
a'u brwdfrydedd yn hanfodol i'w lwyddiant 
ysgubol! Roedd yn gyfle gwych i godi 
arian i'n hysgol. Cododd y Cyfeillion £950 
- ANHYGOEL!  

Llwyddiant Pêl-droed i'r bechgyn 

Llwyddiant yn Nhwrnamaint Pêl-droed 

Caerdydd a'r Fro 

Dosbarth 3 wrth eu boddau ar Ddiwrnod y 

Llyfr 

Dosbarth Derbyn yn mwynhau ar Ddiwrnod y 

Llyfr 

Mwynhau yn Nhwrnamaint Rygbi Caerdydd 

a'r Cylch 

Enillwyr yr Eisteddfod Gylch 

Alys a Bethan yn cyflwyno siec i'r elusen 

2wish 

Eisteddfod Ddawns yr Urdd 
Llongyfarchiadau i'r sgwad Dawnsio Disgo 
a gystadlodd yn Eisteddfod Ddawns yr 
Urdd yn Ysgol Fitzalan nos Iau, 13eg o 
Fawrth. Roedd safon y dawnsio yn uchel a 
pherfformiodd y merched yn ardderchog. 
Da iawn ferched - gwych! Diolch o galon i 
Mrs Tewkesbury a Mrs Long am eu 
hyfforddi. 

 Seremoni Wobrwyo Cymraeg Campus 
Brynhawn Mawrth, 11eg o Fawrth, aeth 
Monika a Gracie (Class 6) i Seremoni 
Wobrwyo Cymraeg Campus Consortiwm 
Canolbarth y De a gynhaliwyd yng 
Ngwesty'r Fro. Roeddent yn falch iawn o 
dderbyn eu gwobr Aur Cymraeg Campus.  

Cyfeillion yr Ysgol yn brysur yng Nghaffi'r 

Eisteddfod 

Llongyfarchiadau i'r Dawnswyr Disgo! 

Gwersi Nofio 
Bu disgyblion Class 4 a Dosbarth 4 yn 
ymweld â Chanolfan Hamdden y Tyllgoed 
i dderbyn pythefnos o wersi nofio. Roedd 
pob un wedi derbyn tystysgrif am wella eu 
sgiliau nofio - da iawn disgyblion 
Blwyddyn 4! 
 
Hyfforddiant Dealltwriaeth Artiffisial 
(AI) 
Daeth Luke, o Addewid Caerdydd, i’r 
ysgol i gyflwyno hyfforddiant AI i 
ddisgyblion Blwyddyn 5 a 6. Fe 
fwynheuon nhw ddysgu am sut y gall AI 
newid ein dyfodol, sut mae AI yn datblygu 
a’n gwella a hefyd sut i gadw'n ddiogel 
gydag AI.  
 
Gweithdai Cerddoriaeth 

Aeth disgyblion Dosbarth 5 a Class 5 i 
Goleg Cerdd a Drama Cymru i gymryd 
rhan mewn gweithdai jazz gyda rhai o 
fyfyrwyr y coleg. Cawsant weld 
arddangosfeydd o waith celf a gwisgoedd y 
myfyrwyr a chawsant gyfle i ymweld â 
Theatr Richard Burton. Diolch i’r holl 
fyfyrwyr am roi’r profiad gwych yma i’n 
disgyblion. 
 
 Diwrnod Trwyn Coch yn 40! 
Dathlon ni Ddiwrnod Trwyn Coch ddydd 
Gwener, 21ain o Fawrth. Roedd pawb yn 

Monika a Gracie yn derbyn Gwobr Aur 

Cymraeg Campus 

Dosbarth 5 yn mwynhau yng Ngholeg Cerdd 

a Drama Cymru 

Dosbarth 6 yn dathlu Diwrnod Trwyn Coch 

yn 40! 

edrych yn wych yn eu gwisgoedd parti ac 
fe fwynheuodd pob dosbarth eu ’40 munud 
o hwyl a sbri’! Diolch i’n teuluoedd am eu 
haelioni - casglon ni £609! 

EISTEDDFOD 
PONTYPRIDD 2025  

  

Dydd Sadwrn 28 Mehefin  
Capel y Bont, Ffordd 

Gelliwastad, Pontypridd  
 

Rhestr Testunau 
https://sites.google.com/hwbcymru.net/

eisteddfod-pontypridd/rhestr-testunau 

 

Beirniaid:  
[ƭŜƴȅŘŘƛŀŜǘƘΥ /ŀǊǿȅƴ 9ŎƪƭŜȅΣ  
9ǳǊƎŀƛƴ IŀŦΣ /ȅƴŀƴ [ƭǿȅŘ  

/ŜƭŦΥ /ŀƛ aƻǊƎŀƴΣ WŀŎƪ hǎōƻǊƴŜΣ  
WŜǎǎƛŎŀ aƻǎǎ  

/ŜǊŘŘΥ 5ŜƭȅǘƘ aŜŘƛΣ tŀǘǊƛŎ {ǘŜǇƘŜƴǎ  
[ƭŜŦŀǊǳΥ DŀǊǊȅ hǿŜƴ  

5ȅǎƎǿȅǊΥ [ƻǿǊƛ .ǳƴŦƻǊŘ WƻƴŜǎ  
wƻŎ ŀ ǇƘƻǇ - LΩǿ ƎŀŘŀǊƴƘŀǳ  
/ȅŦŜƛƭȅŘŘΥ wƘƛŀƴƴƻƴ tǊƛǘŎƘŀǊŘ  

Siarter Iaith  
Yn dilyn llawer o waith caled gan ein 
Cymry Cŵl, disgyblion a staff yr ysgol, 
rydym wedi llwyddo i ennill gwobr 
Efydd y Siarter Iaith! Diolch hefyd i Mrs 
Nicholls am ddod mewn i gael sgwrs 
gyda'n Cymry Cŵl er mwyn trafod eu 
targedau a'u gwaith. 

Rygbi'r Urdd  
Llongyfarchiadau i dȋm rygbi Blwyddyn 
5 a 6 am gyrraedd y rownd gynderfynol 
yng nghystadleuaeth yr Urdd. Roedd y 
disgyblion wrth eu boddau wrth basio a 
brwydro- gwych! 

Gwyl Ddewi  
Cafwyd diwrnod bendigedig wrth i ni 
ddathlu Dydd Gwyl Dewi yn Ysgol 
Awel Taf am y tro cyntaf. Fe wnaethom 
ni fwynhau cyngerdd o eitemau 
amrywiol a gwobrwyo straeon, cerddi a 
gwaith celf pob dosbarth. 
Llongyfarchiadau enfawr i Lleucu am 
ennill y gadair a'r goron- arbennig! 
Diolch i Eurgain am feirniadu a bod yn 
rhan o'n dathliadau. Diolch hefyd i 
Ffrindiau Awel Taf am y pice ar y maen! 

Trip  
Fel rhan o'r thema 'Anifeiliaid a'u 
Cynefinoedd' aeth dosbarth Llanwynno, 
Glantaf a Melin Corrwg ar drip i Noah's 
Ark Zoo Farm. Roedd y plant wrth eu 
boddau yn gweld yr anifeiliaid a dysgu 
mwy amdanynt. 
 
 
 
 
 
 
 
 
 
 
 
 
 
 
 
 
Pêl-rwyd  
Bu'r tȋm yn gweithio'n galed ar ddiwrnod 
cystadleuaeth yr Urdd wrth sgorio ac 
amddiffyn yn gryf. Roedd y tȋm yn 
edrych yn broffesiynol iawn yn eu 
ffrogiau newydd - Diolch Ffrindiau Awel 
Taf!  

 
Eisteddfod  
Gwnaeth nifer fawr iawn o'n disgyblion 
gymryd rhan yn ein Eisteddfod ysgol 
gyntaf a dewiswyd criw i fynd ymlaen i'r 
Eisteddfod Gylch. Llongyfarchiadau i 
bawb a phob lwc i Islwyn yn yr 
Eisteddfod Sir. 
 
Dydd y Llyfr  
Roedd llawer o gymeriadau diddorol yn 
yr ysgol ar Ddydd y Llyfr- roedd hyd yn 
oed y staff wedi gwisgo fel anifeiliaid o 
lyfrau gwahanol! Diolch i bawb am eu 
hymdrechion gwych. 

Eisteddfod yr Ysgol 

Un o blant y Windrush  
Nofel 

Benjamin Zephaniah (add. Rhys Iorwerth) 
Gwasg Carreg Gwalch, £8.99 

 

“Dywedodd Nain fod llewod bob amser 
yn rhuo. Bob amser,” atebais. “Dylem 
ninnau fod fel llewod. Ddylem ni byth 
ofni cael ein clywed.”  

Ymweliad â’r Senedd 

Cafodd Senedd yr ysgol amser arbennig 

ar ymweliad i’r Senedd. Diolch i Heledd 

Fychan am gwrdd â ni ac esbonio sut 

mae’r Senedd yn gweithredu o ddydd i 

ddydd. 

 

Eisteddfod Cylch 

Llongyfarchiadau mawr i bawb fu’n 

cystadlu yn yr Eisteddfod Cylch. 

Roeddech chi gyd yn wych. Rydym mor 

falch ohonoch chi gyd! Hoffwn ddymuno 

pob lwc i bawb bydd yn cystadlu yn yr 

Eisteddfod Sir. Cer amdani! 

 

Big Pit 

Aeth dosbarth Pwyll a Rhiannon a 

Blodeuwedd am ymweliad i Big Pit i 

ddysgu am fywyd o dan y ddaear fel 

glöwr. Am brofiad bythgofiadwy.  

Diwrnod Trwynau Coch 

Er mwyn dathlu Diwrnod Trwynau 

Coch, gwisgodd y disgyblion rhywbeth 

coch i’r ysgol er mwyn creu murlun coch 

enfawr i gefnogi thema’r diwrnod sef 

‘Going Big’. Codwyd …. Gwych! 

 

Elusen Arthur’s Quest 

Am ddiwrnod! Roedd hi mor hyfryd i 

weld pawb yn cwblhau eu her Symud Fel 

Sonic i godi arian i elusen Arthur’s 

Quest. Roedd y plant yn hollol 

ffantastig! Llongyfarchiadau mawr i 

bawb. Diolch i bawb wnaeth noddi’r 

plant. Codwyd £2720 i’r elusen. Am 

swm anhygoel! 

Tîm Rygbi’r Ysgol 

Llongyfarchiadau mawr i dîm rygbi'r 

ysgol am gystadlu'n wych yn y 

twrnamaint Rygbi Ysgolion Pontypridd 

ac yn nhwrnamaint 7 bob ochr yr Urdd. 

Roedden nhw wedi chwarae’n wych. 

   Caiff Leonard sioc pan fydd yn 
cyrraedd gyda’i fam ym mhorthladd 
Southampton. Mae’i dad yn ddieithryn 
iddo; mae’n oer a dyw hyd yn oed bwyd 
Jamaicaidd ddim yn blasu’r un fath ag y 
gwnâi adref yn Maroon Town.  
   Ond mae’i rieni wedi dod ag ef yma i 
geisio bywyd gwell. Felly mae Leonard 
yn gwneud ei orau i beidio â chwyno, i 
wneud ffrindiau newydd, i wneud yn dda 
yn yr ysgol – hyd yn oed pan fydd pobl 
yn ei frifo gyda’u geiriau a’u dyrnau.  
   Sut gall bachgen mor bell oddi cartref 
ddysgu mwynhau ei fywyd newydd pan 
fo cymaint o bethau yn yn cyfrif yn ei 
erbyn?  
   “Stori amhrisiadwy i ddarllenwyr ifanc 
sydd am ddysgu am brofiadau 
cenhedlaeth Windrush.” – Alex Wheatle  
                      
Un o blant y Windrush ar werth mewn 
siopau llyfrau ledled Cymru, 
 ar y we drwy wefan y wasg, 
 www.carreg.gwalch.cymru a gwefan y 
Cyngor Llyfrau, www.gwales.com 

http://www.gwales.com

Ysgol Garth Olwg 

Eisteddfod yr Urdd 

Llongyfarchiadau i bawb a fu’n cystadlu 

yn Eisteddfod Rhanbarth Uwchradd yr 

Urdd. Edrychwn ymlaen at Barc 

Margam! 

Dyma’r canlyniadau: 

2il Miley Goss monolog 
2il Manon Thompson llefaru unigol 
1af Miley Goss a Cadi Desouza ac 2il i 
Awen Rhys a Mari Roberts yn y 
ddeuawd hŷn 
3ydd côr iau 
1af Parti llefaru hŷn 
3ydd Miley Goss alaw werin 
1af Ella-Rose, Cadi, Lois a Rosie a 3ydd 
i Lillian, Gwenno, Ellis a Millie yn yr 
ymgom iau 
2il i’r parti merched iau 
1af côr gwerin 
1af Miley Goss ac 2il Cadi Desouza 
unawd sioe gerdd 
1af ymgom hŷn 
1af grŵp llefaru iau 
2ail Effi ac Anwen a 3ydd Lillian a Cadi 
yn y ddeuawd iau 
1af i Beca George yn y perfformiad 
theatrig 
3ydd Manon Thompson alaw werin  

 

 

 

 

 

 

Llongyfarchiadau hefyd i bawb a fu’n 

cystadlu yn Eisteddfod Cylch Cynradd yr 

Urdd a phob hwyl i’r buddugwyr yn yr 

Eisteddfod Rhanbarth Cynradd. 

Dyma'r canlyniadau: 
1af côr 
1af parti llefaru 
1af parti deulais 
1af parti unsain bl 6, 3ydd bl 5 
1af grŵp perfformio dramatig Ysgol 
Ganol 
1af Gwen Gravell 2il Alba Price llefaru 
bl 2 ac iau ac unawd bl 2 ac iau 

1af Nel ac Efa 2il Nina ac Ava deuawd 
1af Anni Gwyn 3ydd Efa Norris llefaru 5 
a 6 
1af Anni Gwyn cerdd dant 
2il Efa Norris alaw werin 
2il Nel Spanswick, 3ydd Elen Ashcroft-
Young llefaru 3 a 4 
2il Anni Gwyn unawd 5 a 6 
3ydd Nel Spanswick unawd 3 a 4 

 
 
 
 
 
 
 

Bwyta’n iach 
Dyma luniau o aelodau Pwyllgor Iechyd 
a Lles yr Ysgol Isaf yn annog eu 
ffrindiau i “fwyta’r enfys” yn ystod 
amser egwyl. Roedd hwn yn dilyn 
gwasanaeth lle soniwyd am ba mor 
bwysig oedd bwyta amrywiaeth o liwiau 
yn ein deiet.  

Ymweliad Tudur Dylan Jones 

Cafodd disgyblion Ysgol Garth Olwg 
brofiadau di-ri wrth gymryd rhan mewn 
gweithdai barddoniaeth gyda'r Prifardd 
Tudur Dylan Jones i ddathlu Diwrnod y 

Llyfr.  Cawsant y cyfle i ysgrifennu'n 
greadigol gan ddatblygu rhan o 
stori.  Llwyddodd disgyblion hŷn yr 
ysgol i greu llinell o gynghanedd "bore 
oer ar ddiwrnod braf".  Yn sicr, mae 
beirdd y dyfodol yma yng Ngarth Olwg! 
 
Comic Relief  

I godi ymwybyddiaeth ar gyfer Diwrnod 
Comic Relief roedd Ysgol Garth Olwg 
yn awyddus i godi arian. Ar gyfer hyn 
roedd y disgyblion wedi gwisgo gwisg 
anffurfiol ac aelodau o'r ysgol Hŷn wedi 
gwisgo gwisg ffansi. Yn ogystal â hyn 
roedd y Fforwm Cydraddoldeb wedi 
trefnu stondin losin a diodydd i werthu 
amser egwyl.  
 

 

Taith i Faddonau Caerllion  

Roedd blwyddyn 3 a 4 wedi mwynhau 

mas draw yng Nghaer a Baddonau 
Caerllion yn ystod mis Mawrth. Dysgon 

nhw lawer o ffeithiau newydd a gwelon 

nhw nifer o arteffactau diddorol dros 
ben. Roedd yn ddiwrnod bendigedig ac 

roedd yr holl ddisgyblion wedi 

mwynhau’n fawr iawn.  

 



Ysgol Garth Olwg (parhad) 

Diwrnod Rhyngwladol y Menywod 
Mae Diwrnod Rhyngwladol y Menywod yn digwydd 
pob Mis Mawrth ar yr 8fed. Roedd yn bwysig i'r 
fforwm hysbysu’r disgyblion o fenywod pwysig 
mewn gwahanol feysydd, felly gwnaethom daflenni 
gwybodaeth o fenywod ysbrydoledig i'w harddangos 
o gwmpas yr ysgol. I gyd-fynd gyda’r thema 
ryngwladol eleni sef 'Accelerate Action’ daeth 
cymuned Ysgol Garth Olwg at ein gilydd i ddangos 
ein cefnogaeth am y dydd trwy wneud collage. 

Menter  
Caerdydd 

Gyda’r Pasg yn agosáu, dyma gip ar weithgareddau Menter 

Caerdydd a Menter Iaith Bro Morgannwg yn ystod y mis i ddod. 
 

Ffitrwydd gyda Ffrindiau 75+ (bob yn ail fore Gwener, 

11.00yb) 

Diolch i’n partneriaeth gyda Re-engage, bydd y sesiynau 
ffitrwydd rhad ac am ddim ar gyfer y rhai dros 75 oed yn parhau 
am flwyddyn arall. Mae’r criw yn cwrdd bob yn ail fore Gwener 
yn y Ganolfan Chwaraeon yng Ngerddi Soffia dan arweiniad yr 
hyfforddwraig ffitrwydd brofiadol, Anna Reich. Dyma 
ddosbarth sy’n cynnig cyfle i gadw’n heini mewn awyrgylch 
gyfeillgar ac anffurfiol. Cyn mynychu sesiwn, rhaid cofrestru 
trwy wefan Re-engage. Cysylltwch â  
rachel@mentercaerdyd.cymru am ragor o fanylion. 
 
Tai Chi – Dosbarth Newydd (prynhawn Llun, 3.00yp) 

Byddwn yn cynnal cwrs blasu wyth wythnos o hyd o ganol Mai 

fydd yn cyflwyno Tai Chi Shibashi Lefel 1. Cynhelir y sesiynau 

yn Hyb Rhydypennau am 3.00, yn syth ar ôl y dosbarth hir-

dymor lefel uwch. Does dim angen unrhyw brofiad o Tai Chi i 

gymryd rhan ac mae’r gwersi’n addas ar gyfer oedolion o bob 

oed.  Mae’r niferoedd yn gyfyngedig felly ewch i’r wefan i 

gofrestru! Cost am dymor 8 wythnos: £40. 

 
Sgwrs y Mis, nos Lun, 28 Ebrill (7.30yh ar Zoom) 

Mae Myrddin yn enwog trwy'r byd i gyd fel y dewin doeth sy'n 

cynghori'r Brenin Arthur. Ond tybed ai dyma'r stori gyfan? Yn 

sgwrs mis Ebrill, bydd Dr David Callander o Brifysgol 

Caerdydd yn datgelu gwedd arall ar ‘Myrddin’ a gawn mewn 

barddoniaeth gynnar Gymraeg. Yma mae Myrddin yn broffwyd 

ac yn ddyn gwyllt sy’n byw yn y coed, ac Arthur yn gwbl 

absennol.  Os nad ydych yn derbyn y ddolen Zoom yn fisol, 

ewch i’r wefan i gofrestru. Cost: £5 y sesiwn / £20 am y 

flwyddyn. 

 

Ymweliad â’r Deml Heddwch (dydd Mawrth, 6 Mai,10:30) 

Mae’r cofrestru wedi agor ar gyfer ein taith dywys nesaf ar 

ddechrau Mai. Y tro hwn, byddwn yn ymweld ag adeilad hardd 

Y Deml Heddwch ym Mharc Cathays. Yng nghwmni tywysydd, 

cawn gyfle i grwydro’r ystafelloedd amrywiol a chlywed hanes 

sefydlu’r Deml a’i phwysigrwydd rhyngwladol. Mae’r 

niferoedd yn gyfyngedig felly cofiwch gofrestru’n fuan! Cost: 

Am ddim. 

 
Gweithgareddau Gwyliau’r Pasg i blant oed cynradd 

Gyda’r gwyliau’n prysur agosáu, mae criw Menter Caerdydd a 

Menter Iaith Bro Morgannwg wedi trefnu llu o weithgareddau 

hwyliog i gadw aelodau ifanc y teulu’n hapus.  Bydd y cynllun 

Gofal yn cael ei gynnal yn ysgolion Treganna a Melin Gruffydd 

(£32 y dydd) a’r Clwb Gofal yn rhedeg yn Ysgol y Berllan Deg 

(£28 y dydd). Yn ôl yr arfer, bydd ein sesiynau chwarae agored, 

Bwrlwm, yn cynnig ychydig oriau o hwyl, yn rhad ac am ddim, 

mewn amryw o leoliadau o gwmpas y brifddinas a’r Fro.  Ewch 

i’r wefan am fwy o fanylion. 

   Bydd ein sesiynau Amser Stori ar gyfer y plant lleiaf yn 

cymryd pythefnos o hoe dros y gwyliau ond yn dychwelyd ar 

ddiwedd mis Ebrill.   
 

Mewn Tiwn 

Rydym yn falch o gyhoeddi dyddiadau dwy gyngerdd yng 

Nghanolfan Beulah, diolch i nawdd gan ‘Grant Loteri Tŷ 

Cerdd’.  ‘Dwy’ fydd yn dychwelyd atom fore Llun, 9 Mehefin 

ar gyfer cyngerdd yn ystod wythnos Ffrinj Tafwyl.  Bydd y 

chwiorydd, Enlli a Lleucu Parry, yn ein diddanu gydag arlwy 

arbennig ar y ffliwt.  Yna, ar fore Llun, 15 Rhagfyr, y delynores 

Bethan Nia fydd yn ymuno â ni i ddathlu’r Nadolig gyda 

chyngerdd llawn ysbryd yr ŵyl. 

 
Siaradwyr Newydd 

Dydd Gwener, 25 Ebrill yw dyddiad y bore coffi nesaf ar Zoom 

ar y cyd â Dysgu Cymraeg Caerdydd. Mae’r boreau coffi 

rheolaidd yn yr hybiau yn mynd o nerth i nerth gyda chriw 

Rhydypennau yn cwrdd bob yn ail fore Iau a’r grŵp i ddysgwyr 

lefel Mynediad yn Hyb Rhiwbeina yn cwrdd bob yn ail fore 

Gwener yn ystod y tymor ysgol.  Mae grŵp sgwrsio’r Hyb 

Ganolog yn parhau bob prynhawn Iau. Byddwn yn lansio bore 

coffi Cymraeg yn Hyb Llaneirwg ar ddechrau Mehefin.   

Os oes gennych awr i sbario i wirfoddoli, cofiwch gysylltu. Mae 
cyfleoedd ar gael i helpu’n rheolaidd neu yn achlysurol.  
Byddem yn gwerthfawrogi pob cymorth i ddatblygu ein cynllun 
o weithgareddau drwy’r ddinas ar gyfer siaradwyr Cymraeg o 
bob lefel. 
   Am fwy o fanylion am ein sesiynau ar gyfer oedolion, ewch i:  
mentercaerdydd.cymru/cy/oedolion 
   I ddarllen mwy am ein gweithgareddau i blant, ewch i: 
mentercaerdydd.cymru/cy/plant-a-phobl-ifanc 
Gwefan: mentercaerdydd.cymru  
Facebook: @m.caerdydd    Instagram:  @mentercaerdydd 
E-bost: post@mentercaerdydd.cymru  Ffôn: 029 2068 9888 

Trefnwyd ymweliad 

i Archifdy 

Morgannwg  

yn ddiweddar. 

